
HAYOTIY QADRIYATLARNI AKS ETTIRISHI 

BILAN AHAMIYATLI

DUNYO E’TIBORIDAGI 

TASHABBUSLAR

Soʻnggi yillarda mamlakatimiz ichki siyosatida 
kuzatilayotgan keng qamrovli saʼy-harakatlar, ochiqlik 
va yangilanishlar tashqi siyosatda ham yaqqol namoyon 
boʻlmoqda. Zero, oʻtgan davrda Oʻzbekiston tashqi siyosati 
batamom yangi xarakterga va yangi mazmunga ega boʻldi.

Buni soʻnggi ikki haftada boʻlib oʻtgan xalqaro 
siyosiy tadbirlar ruhidan ham sezish mumkin. 
Prezidentimizning Markaziy Osiyo mamlakatlari 
yetakchilarining navbatdagi maslahat uchrashuvi 
hamda Orolni qutqarish xalqaro jamgʻarmasi 
taʼsischi davlatlari rahbarlari yigʻilishi, BMT Bosh 
Assambleyasi 78-sessiyasi, Markaziy Osiyo 
va AQSH yetakchilarining “C5+1” formatdagi 
sammitidagi ishtiroki, nufuzli xalqaro moliyaviy 
va boshqa tizimlar rahbarlari bilan uchrashuvlari 
dunyo hamjamiyati tomonidan yuksak 
baholanmoqda va keng qoʻllab-quvvatlanmoqda.

Markaziy Osiyoda yangi siyosiy 
muhit yaratildi

Oʻzbekiston dunyodagi barcha, avvalo, 
yon-atrofimizdagi mamlakatlar bilan yaxshi 
qoʻshnichilik, doʻstlik, hamkorlik munosabatlarini 
rivojlantirishga alohida eʼtibor qaratib, ularni 
umumiy farovonlik yoʻlida birlashtirishga harakat 
qilmoqda. Zero, “Yon qoʻshni — jon qoʻshni”, 
“Qoʻshning tinch — sen tinch” maqollari bejiz 
aytilmagan.

Markaziy Osiyo hatto qadimgi davrlarda ham 
Osiyoning yuragi sifatida alohida  eʼtiborga molik 

hudud boʻlgan. Dengiz yoʻllari ochilgunga qadar 
mintaqamiz orqali Buyuk ipak yoʻli va boshqa 
xalqaro kommunikatsiyalar oʻtgan. 

Lekin shunday davrlar boʻldiki, qon-qardosh, 
quda-anda qoʻshni xalqlar hatto toʻyu maʼrakada 
ham bir-birinikiga bora olmay qoldi. Bu 
muammolardan xalq zada boʻldi, koʻngli ogʻridi, 
norozilik kayfiyati kuchaydi.

Davlatimiz rahbari Prezidentlik faoliyatining ilk 
kunlaridanoq, birinchi navbatda, ushbu masalaga 
jiddiy eʼtibor qaratdi. Qoʻshnilar bilan aloqalarni 
tubdan yaxshilashga kirishdi. Markaziy Osiyo 
muammolarini hal etishni tashqi siyosatning 
ustuvor yoʻnalishi, deb eʼlon qildi. Shu tariqa 
yurtimizning Markaziy Osiyo mintaqasi va jahon 
miqyosidagi siyosiy oʻrni va nufuzi oshdi. Qoʻshni 
davlatlar bilan iliq munosabatlar oʻrnatilib, ogʻriqli 
masalalarni yaxshi qoʻshnichilik, oʻzaro ishonch, 
manfaatlarni hisobga olish va oqilona murosa 
asosida hal etish uchun zarur kelishuvlarga 
erishildi. 

Pirovardida dunyoda yangi Oʻzbekistonga 
nisbatan ishonch ruhi va mamlakatimiz bilan 
hamkorlikka intilish maqsadlari kuchaydi.

Taraqqiyot yo‘limushtarak aloqalar

Mamlakatimizga joriy yil iyun 
oyida boʻlib oʻtgan birinchi oliy 
darajadagi tashrif diplomatik mu-
nosabatlar tarixida Oʻzbekiston 
— Qatar hamkorligining muhim 
bosqichi boʻldi. U oʻzaro hamkorlik 
solnomasida yangi sahifa ochdi, 
1997-yil noyabr oyida oʻrnatilgan 
va oʻtgan davrda izchil rivojlana-
yotgan ikki tomonlama munosa-
batlarga sezilarli turtki berdi.

Tashrif yakunlari boʻyicha 
savdo-iqtisodiy, sarmoyaviy, 

madaniy-gumanitar va boshqa 
sohalarni yanada rivojlantirish 
va chuqurlashtirishga qara-
tilgan 15 ta ikki tomonlama 
hujjat imzolangani qadimiy 
Samarqandda boʻlib oʻtgan 
Oʻzbekiston — Qatar sammiti 
tutgan muhim oʻrindan hamda 
tomonlarning har tomonlama 
hamkorlikni mustahkamlashga 
sodiqligidan dalolat beradi. 

O‘ZARO HAMKORLIKNI 
YANADA KENGAYTIRISH 

VA MUSTAHKAMLASH YO‘LIDA

1-2-oktabr kunlari Prezident Shavkat Mirziyoyev Amir 
shayx Tamim bin Hamad Ol Soniyning taklifiga binoan 

davlat tashrifi bilan Qatarda boʻladi.

MAQOMI YUKSAK PEDAGOGLAR
ISHIDAN, DAVLATDAN ROZI 

BOʻLIB YASHAYDI

Bu yilgi Oʻqituvchi va murabbiylar kuni umumxalq bayrami har 
qachongidan oʻzgacha shukuhda nishonlandi. Chunki bayramga munosib 

sovgʻa sifatida “Pedagogning maqomi toʻgʻrisida”gi qonun  
Oliy Majlis Senati tomonidan maʼqullandi. Mazkur qonun yangi 

Oʻzbekistondagi ortga qaytmas islohotlarning muhim huquqiy poydevori 
sifatida tarixga muhrlanish arafasida.

Ustozlargaehtirom

Kuni kecha katta tantana bilan ni-
shonlangan bayramda Prezidentimizning 
tabrigi oʻqib eshittirildi. Qutlovdagi “Jami-
yat hayotida oʻqituvchining oʻrni va taʼsiri 
oshsa — maktabning obroʻyi oshadi, 
ilm-fan, taʼlim va tarbiya sohasining qad-
ri koʻtariladi. Muallimning obroʻ-eʼtibori 
esa bu millatning, butun xalqning obroʻ-
eʼtiboridir”, degan fikrlar har bir pedagogni 
behad quvontirib, ulkan maqsadlar sari 
undadi.

“Pedagogning maqomi toʻgʻrisida”gi 
qonunning ishlab chiqilishi bugunning 
dolzarb talab va ehtiyojlaridan kelib 
chiqqani rost, lekin uning asoslari bugun 
paydo boʻlgani yoʻq. Davlatimiz rahbari 
Prezidentlik lavozimiga kirishgan kundan 
taʼlim sifatini oshirish, oʻqituvchi maqomini 

yuksaltirish borasida chinakam yangi davr 
boshlandi.

Azaldan koʻhna Sharqda ustozlar 
behad ulugʻlanib, ularga alohida hurmat 
koʻrsatilgan. Fikrimiz tasdigʻi sifatida 
Hazrat Alisher Navoiy bobomizning otdan 
tushib, ustozining farzandiga ehtirom 
koʻrsatganini eslashning oʻzi kifoya.

Davlatimiz rahbarining BMT Bosh 
Assambleyasi 78-sessiyasida “...ochiq 
va sifatli taʼlim kambagʻallikka barham 
berish, xalq farovonligini oshirish va 
barqaror iqtisodiy oʻsishga erishishning 
eng samarali omili” ekanini taʼkidlagani 
ham mamlakatimizdagi islohotlardan 
koʻzlangan bosh maqsadni yaqqol 
ifodalab turibdi.

Oʻzbekiston Respublikasi Prezidenti Shavkat Mirziyoyev Qatar Davlati Amiri shayx Tamim bin Hamad  
Ol Soniyning taklifiga binoan 1-oktabr kuni davlat tashrifi bilan Doha shahriga keldi.

O‘ZBEKISTON — QATAR: ISHBILARMON DOIRALAR VAKILLARI BILAN 
IKKI TOMONLAMA INVESTITSIYAVIY LOYIHALAR MUHOKAMA QILINDI

Shayx Hamad nomidagi xalqaro aero-
portda oliy martabali mehmon sharafiga 
faxriy qorovul saf tortdi.

Davlatimiz rahbarini Qatar Bosh vaziri 
— tashqi ishlar vaziri shayx Muhammad 
bin Abdurahmon Ol Soniy va boshqa ras-
miy shaxslar kutib oldi.

Shu kuni Oʻzbekiston Respublikasi 
Prezidenti Shavkat Mirziyoyev “Nebras 
Power” kompaniyasi boshqaruvi raisi 
Muhammad al-Hajriy, Qatar investitsiya-
lar agentligi direktori Bandar bin Saud 
Ol Soniy, “Power International Holding” 
kompaniyasi boshqaruvi raisi Mutaz al-
Hayyat va “Al Mirqab Capital” xolding 
kompaniyasi ijrochi direktori Saif ur-Rah-
mon Xonni qabul qildi.

“Nebras Power” kompaniyasi boshqa-
ruvi raisi Muhammad al-Hajriy bilan 
uchrashuvda energetika sohasida, eng 
avvalo, muqobil energetikada yangi loyi-
halarni ilgari surish boʻyicha oʻzaro man-

faatli hamkorlikni rivojlantirishning amaliy 
jihatlari koʻrib chiqildi.

Davlatimiz rahbari Sirdaryo viloyati-
da Qatar kompaniyasi ishtirokida bugʻ-
gaz texnologiyalari asosida quvvati 1,6 
GVt. boʻlgan zamonaviy elektr stansi-
yasi qurilishi loyihasini amalga oshirish 
boshlanganini mamnuniyat bilan qayd 
etdi.

Surxondaryo viloyatida issiqlik elektr 
stansiyasini barpo etish loyihasi doira-
sida tayyorgarlik ishlari yakunlanmoqda.

Toshkent viloyatida 600 MVt. quv-
vatli energiya saqlash tizimlarini yarat-
ish hamda Qoraqalpogʻistonda 1 GVt. 
quvvatli shamol elektr stansiyasini ishga 
tushirish boʻyicha qoʻshma rejalar muho-
kama qilindi.

Uzoq muddatli sheriklik dasturini qabul 
qilish, unga, eng avvalo, “yashil” energe-
tikaga doir istiqbolli  loyihalarni kiritish yu-
zasidan kelishuvga erishildi.

Qatar investitsiyalar agentligi direk-
tori Bandar bin Saud Ol Soniy bilan 
uchrashuv da agentlikning toʻgʻridan-toʻgʻri 
investitsiyalarini mamlakatimiz hudud-
larida “yashil” energetika obyektlari — 
quyosh va shamol stansiyalarini qurish, 
transport infratuzilmasini modernizatsiya 
qilish, shu jumladan, zamonaviy aviater-
minallar barpo etish va boshqa investitsiya 
loyihalariga jalb qilish masalalari atroflicha 
koʻrib chiqildi.

Ilgʻor bank-moliya xizmatlarini, shu 
jumladan, islom moliyasi dasturlari 
doirasida rivojlantirishdan manfaatdorlik 
bildirildi.

Qoʻshma loyihalarni amalga oshirish 
uchun ikki tomonlama guruh uchrashu-
vini yaqin fursatda oʻtkazishga kelishib 
olindi.

Agentlik sanoat, infratuzilma, energe-
tika, koʻchmas mulk, elektron texnologi-
yalar sohalarida yirik loyihalarni ilgari 

surishda katta tajribaga ega global 
miqyosdagi yetakchi investitsiya xol-
dinglardan biri hisoblanadi.

Oʻzbekiston Prezidenti “Power Inter-
national Holding” kompaniyasi boshqa-
ruvi raisi Mutaz al-Hayyatni qabul qildi.

“Power International” — dunyo-
ning 19 ta mamlakatida energetika, 
neft-kimyo, sanoat, qishloq xoʻjaligi, 
transport infratuzilmasi, sogʻliqni 
saqlash, turizm kabi sohalarda faol 
ish olib borayotgan Qatarning eng 
yirik milliy xoldingi. Yaqin Sharqdagi 
yetakchi koʻp tarmoqli kompaniyalar-
dan biridir.

Bugun ushbu kompaniya bilan ham-
korlikda Jizzax viloyatida kelgusida min-
taqaning eng katta agrosanoat majmua-
si boʻladigan zamonaviy chorvachilik 
klasteri qurilmoqda.

Mamlakatimizda yuqori tezlikda hara-
katlanishga moʻljallangan avtomobil ma-

gistralini barpo etish, ammiak va karba-
mid ishlab chiqarish hajmini oshirish, 
ishbilarmonlik va mehmonxona infratuzil-
masi, sogʻliqni saqlash obyektlarini tash-
kil etish istiqbolli loyihalar sifatida qayd 
etildi.

Qatar tomoni tez orada xolding 
 Oʻzbekistonda oʻz ofisini ochishini maʼlum 
qildi.

“Al Mirqab Capital” xolding kompani-
yasi ijrochi direktori Saif ur-Rahmon 
Xon bilan uchrashuvda mehmonxo-
na infratuzilmasi va turizm xizmatla-
rini rivojlantirish, logistika va energetika 
tarmogʻini modernizatsiya qilish bora-
sidagi hamkorlik istiqbollari muhokama 
qilindi.

Xususan, kompaniya tomonidan Tosh-
kent viloyatida logistika markazi, Buxo-
ro shahrida mehmonxona-kongress 
maj muasini qurish, mamlakatimiz-
da  elektr ishlab chiqarish quvvatlarini 

 kengaytirishga investitsiya kiritish rejalari 
koʻrib chiqildi.

Investitsiya loyihalari qoʻshma “yoʻl 
xaritasi” asosida amalga oshiriladi.

1983-yilda asos solingan “Al Mirqab 
Capital” xoldingi AQSH, Yevropa va Ya-
qin Sharqda “Four Seasons”, “The Ritz-
Carlton” va boshqa brendlardagi 20 ta 
yirik mehmonxona egasidir. Kompaniya 
aktivlari qiymati 8 milliard dollardan zi-
yodni tashkil etadi.

Davlat tashrifi dasturiga muvo-
fiq, 2-oktabr kuni oliy darajadagi 
uchrashuv lar boʻlib oʻtadi, yetakchilar 
Oʻzbekiston — Qatar munosabatlarini 
yanada mustahkamlash hamda koʻp 
qirrali hamkorlikni, eng avvalo, siyo-
siy, savdo-iqtisodiy, investitsiyaviy va 
madaniy-gumanitar sohalarda rivojlan-
tirish masalalarini muhokama qiladilar.

OʻzA

Xususan, Investitsiyalarni oʻzaro 
ragʻbatlantirish va himoya qilish 
toʻgʻrisida, ikki tomonlama soliqqa tor-
tishning oldini olish hamda daromad va 
mulk soliqlarini toʻlashdan bosh tortishni 
bartaraf qilish toʻgʻrisida, bojxona ishlari-
da oʻzaro koʻmak koʻrsatish toʻgʻrisida, 
mehnat munosabatlari sohasida hamkor-
lik toʻgʻrisida, diplomatik pasport egalarini 
viza talablaridan ozod etish toʻgʻrisidagi 
bitimlar, oliy taʼlim va ilmiy tadqiqotlar 
sohasida hamkorlik toʻgʻrisida, madani-
yat sohasida hamkorlik toʻgʻrisida huku-
matlararo memorandum, savdo sohasida 
hamkorlik, qishloq xoʻjaligi va oziq-ovqat 
sohasida hamkorlik toʻgʻrisida, oʻsimliklar 
karantini va himoyasi sohasida ham-
korlik toʻgʻrisida, sport va yoshlar ishlari 
sohasida hamkorlik toʻgʻrisida, Toshkent 
va Doha shaharlari oʻrtasida hamkorlik 
toʻgʻrisida memorandumlar imzolandi. 

Shuningdek, Tashqi ishlar va Adliya 
vazirliklari oʻrtasida 2023-2025-yillarga 
moʻljallangan hamkorlik dasturlari ham-
da ustuvor investitsiya loyihalarini moli-
yalashtirish uchun qoʻshma platforma 
yaratish toʻgʻrisida kelishuv imzolandi.

Ikki davlat xalqaro tashkilotlar, xu-
susan, BMT, Islom hamkorlik tashkiloti, 
Shanxay hamkorlik tashkiloti, Koʻrfaz 
Arab davlatlari hamkorlik kengashi va 
boshqalar doirasida ham hamkorlik qilm-
oqda. Tomonlar xalqaro platformalarda 
bir-birlarining konstruktiv tashabbuslarini 
qoʻllab-quvvatlaydi.

Masalan, Qatar BMTning Oʻzbekiston 
tashabbusi bilan qabul qilingan bir qa-
tor rezolyutsiyalariga, xususan, BMT 
Bosh Assambleyasining  “Maʼrifat va 
diniy bagʻrikenglik” (2018-yil dekabr), 
“Markaziy va Janubiy Osiyo oʻrtasidagi 
oʻzaro bogʻliqlikni mustahkamlash 
toʻgʻrisida”gi (2022-yil iyul), “Barqaror 
rivojlanish maqsadlariga (BRM) erishish-
ni jadallashtirishda parlamentlarning ro-
lini kuchaytirish toʻgʻrisida”gi (2022-yil 
dekabr), shuningdek, UNESСO Ijroiya 
kengashining “Toshkent deklaratsiyasini 
amalga oshirish boʻyicha keyingi tadbir-

Mamlakatimiz yetakchisi Berlin shahrida Markaziy Osiyo mam-
lakatlari rahbarlarining Germaniya Federal Prezidenti Frank-Valter 
Shtaynmayer bilan uchrashuvida ishtirok etdi. “Markaziy Osiyo — 
Germaniya” formatidagi birinchi sammitda Oʻzbekiston Prezidenti 
uzoq muddatli hamkorlikning ustuvor yoʻnalishlariga alohida eʼtibor 
qaratdi.

Shuningdek, Oʻzbekiston va Germaniya Prezidentlarining ikki to-
monlama uchrashuvi boʻlib oʻtdi. Unda mamlakatlarimiz oʻrtasidagi 
hamkorlikning dolzarb masalalari muhokama qilindi.

Davlatimiz rahbari tashrif davomida, shuningdek, Germaniya iqti-
sodiyoti Sharqiy qoʻmitasi shafeligida tashkil etilgan Iqtisodiy forumda 
qatnashdi.

Xalqaro ekspertlarning fikricha, Markaziy Osiyo davlatlari va Ger-
maniya rahbarlarining konstruktiv siyosiy muloqotni mustahkamlash, 
savdo-iqtisodiy, transport-kommunikatsiya va madaniy-gumanitar 
hamkorlikni kengaytirish borasidagi muzokaralari natijalari rasmiy 
Toshkent tomonidan ilgari surilgan mintaqalararo oʻzaro bogʻliqlik 
strategiyasini amalga oshirishga xizmat qiladi.

mushtarak aloqalar

O‘ZARO HAMKORLIKNI YANADA KENGAYTIRISH 

VA MUSTAHKAMLASH YO‘LIDA
lar va yosh bolalar tarbiyasi va taʼlimini 
oʻzgartirish choralarini koʻrish boʻyicha 
majburiyatlar toʻgʻrisida”gi (2023-yil may) 
va boshqa rezolyutsiyalarga hammual-
liflik qildi.

Qatar Oʻzbekistonning Afgʻonistondagi 
vaziyatni tinch yoʻl bilan hal etishga qa-
ratilgan saʼy-harakatlarini ham qoʻllab-
quvvatlaydi. Mamlakatimiz, oʻz nav-
batida, Qatarning Afgʻoniston xalqiga 
favqulodda gumanitar yordam koʻrsatish 
borasidagi harakatlarini toʻliq eʼtirof etadi.

Har ikki davlat chuqur tarixiy oʻzaro 
bogʻliqlikni hamda zamonaviy aloqa-
larni tiklashdan yuqori manfaatdorlikni 
hisobga olgan holda yuksak darajadagi 
siyosiy muloqotni, ekspertlar oʻrtasidagi 
va boshqa darajalardagi konstruktiv alo-
qalarni tobora rivojlantirmoqda.

Ikki davlatning Tashqi ishlar vazir-
liklari oʻrtasida munosabatlar oʻrnatilgan 
boʻlib, delegatsiyalar almashuvi, siyosiy 
maslahatlashuv va muzokaralar oʻtkazish 
oʻzaro qoʻllab-quvvatlanmoqda.

2021-yil 9-10-iyun kunlari Qatar Dav-
lati Bosh vaziri oʻrinbosari, tashqi ishlar 

vaziri shayx Muhammad bin  Abdulrah-
mon Ol Soniy  boshchiligidagi delegatsi-
ya Oʻzbekistonda boʻlgani chogʻida mam-
lakatimiz Prezidenti tomonidan qabul 
qilindi. 

Ikki mamlakat hukumat va parla-
ment delegatsiyalari Oʻzbekiston va 
Qatarda oʻtkaziladigan yirik xalqa-
ro tadbirlarda ishtirok etish uchun 
muntazam ravishda oʻzaro tashriflarni 
amalga oshirmoqda.

Savdo-iqtisodiy va sarmoyaviy ham-
korlik Oʻzbekiston — Qatar munosabat-
larining ustuvor yoʻnalishi hisoblanadi. 
Oʻzbekiston va Qatar ishbilarmonlik alo-
qalarini kengaytirish uchun yetarli sa-
lohiyatga ega boʻlgan istiqbolli iqtisodiy 
sheriklardir. Qatar amirining joriy yil iyun 
oyida mamlakatimizga tashrifi chogʻida 
energetika, gaz-kimyo sanoati, qishloq 
xoʻjaligi, infratuzilmalar, logistika, sayyoh-
lik va boshqa sohalarda umumiy qiymati 
12 milliard AQSH dollaridan ziyod miq-
dordagi investitsiya loyihalarini amalga 
oshirish boʻyicha shartnomalar imzolan-
gani ham buni tasdiqladi.

Oʻzbekiston va Qatar Markaziy Osiyo-
ni Koʻrfaz mamlakatlari bilan bogʻlaydigan 
eng qisqa, ishonchli va xavfsiz transport-
logistika yoʻlaklarini shakllantirishdan 
manfaatdor. Transafgʻon temir yoʻlini 
barpo etish boʻyicha strategik loyihani 
amalga oshirishni birgalikda ilgari surish 
istiqbollari muhokama etilmoqda. Bu bu-
gungi kunda koʻrsatkichlari mamlakatlari-
mizning salohiyatiga mos kelmaydigan 
oʻzaro savdo hajmining bir necha bor 
oʻsishiga koʻmaklashadi.

Tomonlar bu yoʻnalishda aniq qadam-
lar tashlamoqda. Xususan, joriy yil may 
oyida Oʻzbekiston investitsiyalar, sanoat 
va savdo vaziri Laziz Qudratov boshchi-
ligidagi Oʻzbekiston delegatsiyasining 
Qatarga tashrifi chogʻida ikki tomonlama 
savdoni rivojlantirish boʻyicha Qoʻshma 
harakatlar rejasini, energetika, neft-
kimyo, kimyo, qishloq xoʻjaligi, oziq-ovqat 
sanoati, turizm va axborot texnologiya 
sanoati  sohalaridagi investitsiya loyi-
halarini oʻz ichiga olgan Sanoat koope-
ratsiyasini rivojlantirish boʻyicha qoʻshma 
dastur ishlab chiqish borasida kelishuv-
larga erishildi.

Qayd etish joizki, hozirgi paytda Qa-
tar kompaniyalari Oʻzbekistonda bir qator 
yirik loyihalarni amalga oshirmoqda. Ma-
salan, 2024-yili Sirdaryo viloyatida quvvati 
1600 MVt. boʻlgan issiqlik elektr stansiya-
sini ishga tushirish rejalashtirilgan boʻlib, 
uning qurilishi Qatarning “Nebras Power” 
kompaniyasi tomonidan Fransiyaning 
“EDF” kompaniyasi hamda Yaponiyaning 
“Sojitz Corporation” korporatsiyasi bilan 
birgalikda amalga oshi riladi.

Yana bir muhim jihat: yaqinda mam-
lakatimizda qabul qilingan “Oʻzbekiston — 
2030” strategiyasi va “Qatar Milliy nigohi 
— 2030” dasturi koʻp tomondan bir-biriga 
hamohangdir. Xususan, ikki mamlakat-

ning ushbu muhim hujjatlari milliy urf-odat 
va anʼanalarga muvofiq jamiyatni moder-
nizatsiya qilish va yangilash, hozirgi va 
kelajak avlodlar ehtiyojlarini qondirish, 
barqaror rivojlanish yoʻlida maʼmuriy-
buyruqbozlik tizimini isloh qilish, barqaror 
iqtisodiy va ijtimoiy taraqqiyotga erishish, 
atrof-muhit muhofazasini taʼminlash sin-
gari vazifalarni oʻz ichiga olgan. 

Mamlakatlarimiz oʻrtasidagi madaniy-
gumanitar aloqalarning zamiri jadal rivoj-
lanayotgan savdo munosabatlari, umu-
miy qadriyat va anʼanalardan iborat.

Qatarda buyuk mutafakkirlarimizning 
Islom sivilizatsiyasi hamda Movaroun-
nahr va Arabiston yarim oroli oʻrtasidagi 
tarixiy aloqalarni rivojlantirishga qoʻshgan 
hissasi eʼtirof etiladi va yuksak qadrlana-
di. Bu madaniyatlararo muloqotni yana-
da rivojlantirishga koʻmaklashayotgani 
barobarida sayyohlik, jumladan, ziyorat 
turizmi borasidagi hamkorlik uchun yax-
shi istiqbollarni ochmoqda. Shu oʻrinda 
qayd etish joiz, 2021-yil 1-martdan bosh-
lab Qatar fuqarolariga Oʻzbekistonga 
kirish uchun 10 kunlik vizasiz rejim joriy 
etilishi, 2023-yil iyundan bu muddat 30 
kunga uzaytirilgani, shuningdek, 2021-yil 
iyun oyida imzolangan mamlakatlarimiz 
oʻrtasida Havo qatnovi toʻgʻrisidagi hu-
kumatlararo bitim sayyohlik sohasidagi 
hamkorlikni kengaytirish uchun imkoniyat 
yaratmoqda. Hozirgi paytda  mamlakat-
larimiz oʻrtasida toʻgʻridan-toʻgʻri aviaqat-
nov yoʻlga qoʻyilgan.

Oʻtgan yili sentabr-oktabr oylarida 
Oʻzbekistondagi Islom sivilizatsiyasi 
markazi va Qatar Milliy kutubxonasi 
oʻrtasida imzolangan Hamkorlik memo-
randumi doirasida mamlakatimiz va Qa-
tar olimlari ushbu kutubxonada saqla-
nayotgan Markaziy Osiyo tarixiga oid 
qoʻlyozmalar boʻyicha qoʻshma tadqiqot 

ishlarini olib bormoqda. Mazkur memo-
randumda oʻzbek olimlari va mutafak-
kirlari asarlarining raqamli manbalari al-
mashuvi, qoʻlyozmalarni raqamlashtirish 
va oʻrganish, birgalikda ilmiy-amaliy kon-
ferensiyalar tashkil etish ham nazarda 
tutilgan.

2022-yil kuzda Qatar poytaxtida boʻlib 
oʻtgan Oʻzbekiston madaniyati kunlari 
doirasida namoyish qilingan Oʻzbekiston 
Davlat simfonik orkestri konsertlari, xalq 
amaliy sanʼati koʻrgazmasi Qatar ja-
moatchiligi tomonidan iliq qarshi olindi. 

Sport sohasidagi hamkorlik ham izchil 
rivojlanmoqda. 2017-yili Oʻzbekiston fut-
bol assotsiatsiyasi va Qatar futbol as-
sotsiatsiyasi oʻrtasida Hamkorlik memo-
randumi imzolangan. 2021-yil iyun oyida 
Oʻzbekiston va Qatar oʻrtasida Futbolni 
rivojlantirish, futbol birdamligi, tajriba al-
mashish, musobaqalar tashkil etish, mu-
rabbiylik taʼlimi va futbol jarayonlari xavf-
sizligi boʻyicha hamkorlik toʻgʻrisida bitim 
imzolandi.

Qatar aholisining mamlakatimiz tari-
xi, madaniyati va sportiga, zamonaviy 
taraqqiyotiga qiziqishini dunyodagi 
eng yirik media  korporatsiyalardan biri 
— “Al-Jazira” qoʻllab-quvvatlamoqda. 
Oʻzbekistonda faoliyat koʻrsatayotgan 
kor poratsiya muxbirlik punkti mam-
lakatimizda boʻlib oʻtayotgan madaniy-
siyosiy, iqtisodiy voqealar haqida 
muntazam ra vishda maʼlumot tarqatmoq-
da. “Al-Jazira” telekanali Oʻzbekistonning 
sayyohlik salohiyati, tarixiy, madaniy va 
maʼnaviy merosiga bagʻishlangan hujjatli 
filmlarni bir necha bor efirga uzatdi.

Muxtasar aytganda, Oʻzbekiston va 
Qatar har tomonlama muloqotni yanada 
rivojlantirish, savdo-iqtisodiy va sarmoya-
viy hamkorlikni mustahkamlash, ilmiy 
va madaniy aloqalar koʻlamini kengay-
tirish uchun yaxshi asosga ega. Shubha 
yoʻqki, Oʻzbekiston Prezidenti Shavkat 
 Mirziyoyevning Qatarga ushbu davlat 
tashrifi iyun oyida Samarqandda boʻlib 
oʻtgan Oʻzbekiston — Qatar sammitining 
mantiqiy davomi oʻlaroq, mamlakatlarimiz 
va xalqlarimiz oʻrtasidagi oʻzaro manfaatli 
hamkorlikning yangi istiqbollarini ochadi.

“Dunyo” AA

— Markaziy Osiyo davlatla-
rining xalqaro formatlar doira-
sidagi oʻzaro hamkorligi bugungi 
kunda munosabatlarning koʻplab 
muhim masalalarini hal etishda 
dolzarb boʻlib, mintaqada mus-
tahkam va ishonchli muhit yara-
tish uchun yangi imkoniyatlar 
ochmoqda.

29-sentyabr kuni Berlinda 
boʻlib oʻtgan uchrashuv ana 
shu fikrning yorqin namunasidir. 
Min taqa davlatlari hamkorlikni 
barcha sohalarda yanada rivoj-
lantirishni aniq belgilab oldi va 
dunyoning koʻplab yirik davlatlari 
bilan faol hamkorlik qilmoqda.

Germaniya Markaziy Osiyo 
mintaqasini, jumladan, Oʻzbekis-
tonni oʻzining asosiy hamkori deb 
biladi. Oʻzbekiston — Germaniya 
munosabatlari keyingi yillarda 
hamkorlikning koʻplab yoʻnalish-
larida yangi surʼatlarga ega boʻl-
ganini yaxshi bilamiz.

Germaniya Yevropa ning  
yetakchi  davlat lar idan bir i 
boʻlib, Oʻzbekistonda energeti-
ka, neft-gaz, togʻ-kon sanoati, 
toʻqimachilik va oziq-ovqat sa-
noati, avtomobilsozlik, qishloq 
xoʻjaligi, qurilish kabi muhim tar-
moqlardagi loyihalarni amalga 
oshirishda faol ishtirok etmoqda.

Taʼkidlash joizki, keyingi yil-
larda ikki mintaqa oʻrtasida ham-
korlikning yangi  sahifasi ochildi. 

—  P r e z i d e n t  S h a v k a t 
 Mirziyoyevning Germaniyaga bu 
galgi tashrifi ikki davlat oʻrtasidagi 
jadal rivojlanayotgan koʻp qirrali 
munosabatlar, xalqaro kun tar-
tibidagi hamkorlikning mantiqiy 
davomi boʻldi.

Savdo-iqtisodiy, sarmoyaviy va 
texnologik sohalardagi ikki tomon-
lama oliy darajadagi Oʻzbekiston 
— Germaniya aloqalari munosa-
batlarning yangi sifat bosqichiga 
koʻtarilishiga xizmat qildi.

Oʻzbekiston Prezidenti  Shavkat 
Mirziyoyevning Germaniya Feder-
al Prezidenti Frank-Valter Shtayn-
mayer bilan uchrashuvi boʻlib 
oʻtganini, unda innovatsiyalar va 
texnologiyalar, “yashil” iqtisodiyot, 
muqobil texnologiyalar sohalarida 
Oʻzbekiston — Germaniya muno-
sabatlarini rivojlantirishning dol-
zarb masalalari muhokama etil-
ganini alohida taʼkidlamoqchiman. 
Muloqot chogʻida, shuningdek, 
energetika, transport va logistika, 
taʼlim va madaniyat sohalariga 
alohida eʼtibor qaratildi. Bu  ikki 
tomonlama munosabatlarni yana-

— Soʻnggi yillarda Oʻzbekiston —Germani-
ya munosabatlari barcha yoʻnalishlarda jadal 
rivojlanmoqda. Germaniya Oʻzbekistonni 
Markaziy Osiyodagi ishonchli strategik ham-
kor sifatida tan oladi.

Germaniyaning Oʻzbekiston iqtisodiyotiga 
kiritgan sarmoyasi hajmi 5,5 milliard dollarga 
yetdi, shundan 4 milliard dollari soʻnggi bir ne-
cha yilda jalb qilingan.

Bugungi kunda ikki davlat rahbarlarining 
muntazam muloqotlari ikki xalq farovonligi 
yoʻlida barcha sohalarda yuqori darajadagi 
sheriklik munosabatlarini rivojlantirishga xiz-
mat qilmoqda. Soʻnggi besh yil davomida 
oʻzaro davlat tashriflari doirasida toʻrtta sam-
mit uchrashuvi boʻlib oʻtdi.

Germaniya Yevropa Ittifoqidagi eng yirik 
iqtisodiyot va dunyoda AQSH, Xitoy va Ya-
poniyadan keyin toʻrtinchi oʻrinda turadi. 
Shu bilan birga, mamlakat jahon iqtisodiy-
otiga mustahkam integratsiyalashgan va 
muntazam ravishda dunyodagi eng yirik 
eksport va import qiluvchi davlatlar uchligiga 
kiradi.

Bundan tashqari, Germaniya iqtisodiyot-
ning deyarli barcha muhim tarmoqlarida, 
jumladan, avtomobilsozlik, samolyotsozlik, 
elektrotexnika va tibbiy asbob-uskunalar, 
maxsus jihozlar, transport vositalari ish-
lab chiqarish, qishloq xoʻjaligi mashinalari, 
oziq-ovqat sanoati uchun uskunalar, dvi-
gatellar ishlab chiqarish, turli qurilma va 
oʻlchov asboblari, kimyo, farmatsevtika 
sanoatida eng katta raqobatdosh ustun-
likka ega.

— Biz Prezident Shavkat Mirziyoyev to-
monidan xalqaro maydonlarda, ikki tomonlama 
uchrashuvlarda ilgari surilgan mintaqaviy alo-
qalarni mustahkamlash tashabbuslarini diqqat 
bilan kuzatib boramiz.

Oʻzbekiston rahbarining Germaniyaga 
tashrifi va Markaziy Osiyo davlatlari rah-
barlarining Germaniya Federal Prezidenti 
Frank-Valter Shtaynmayer bilan uchrashu-
vidagi nutqida savdo-iqtisodiy va trans-
port-kommunikatsiya sohasidagi oʻzaro 
hamkorlik istiqbollariga alohida toʻxtaldi. 
Yuqori texnologiyalar va innovatsion rivoj-
lanish, transport kommunikatsiyalari, 
“yashil” energetika sohasidagi hamkorlik-

Mesut Emre Karakose, 
“SASAM” strategik 
tadqiqotlar markazi 
direktori, Turkiyaning 
Buyuk millat majlisi 
eksperti:

Muhammad Yaqub Shayx,
Pokiston Senati aʼzosi:

Chve Yon Xa, 
Sunmun universiteti professori, 
Koreya Respublikasining 
O‘zbekistondagi sobiq elchisi:

ning  ustuvor yoʻnalishlariga alohida eʼtibor 
qaratil moqda.

Oʻzbekiston Prezidenti Germaniya iqtisodi-
yoti Sharqiy qoʻmitasi shafeligida oʻtkazilgan 
Iqtisodiy forumda mintaqaning tan olingan ye-
takchisi sifatida ishtirok etib, amaliy hamkorlikni 
taʼminlash boʻyicha aniq tashabbuslarni ilgari 
surdi. Germaniya vakillariga yuqori texnologi-
yali tarmoqlar — avtomobilsozlik, energetika, 
toʻqimachilik, farmatsevtika va sanoat tarmoqlari-
da loyihalarni amalga oshirish taklif etildi.

Muqobil energiya loyihalarini amalga oshirish 
uchun xalqaro loyihalash markazlari va kom-
paniyalari bilan hamkorlik dasturini ishlab chi-
qish tashabbusi muhim ahamiyat kasb etdi.

Berlinga tashrif natijalari rasmiy Toshkent-
ning mintaqalararo oʻzaro bogʻliqlik strategi-
yasini amalga oshirish borasidagi saʼy-harakat-
larining ajralmas qismi boʻlishini alohida 
taʼkidlamoqchiman. Bunga Shavkat Mirziyo-

yevning Germaniya va Markaziy Osiyo mam-
lakatlari oʻrtasida transport kommunikatsiyalari-
ni rivojlantirish borasidagi salmoqli tashab busi 
samarali yordam beradi. Oʻz navbatida, bu 
Pokis ton va boshqa Janubiy Osiyo mamlakat-
lariga ijobiy taʼsir koʻrsatadi.

Koʻp yillardan buyon Oʻzbekiston va Markaziy 
Osiyo davlatlari bilan yuk tashishni rivojlantirish 
bilan shugʻullanib kelayotgan tadbirkor sifatida 
Germaniyadagi uchrashuvlar chogʻida yangi 
tranzit yoʻlaklarini rivojlantirish, zamonaviy trans-
port infratuzilmasini yaratishga qaratilgan keli-
shuvlarga erishilishi meni juda ruhlantirdi.

Bu Markaziy va Janubiy Osiyo davlatlari ham-
da Yevropa Ittifoqi oʻrtasidagi savdoni yanada 
kengaytiradi.

“Dunyo” AA

Mintaqaga tadbirkorlik faoliyatini 
yuritish, xorijiy sarmoyalarni jalb 
etish uchun qulay shart-sharoit 
yaratilgan. Koʻp tomonlama 
sheriklik asosida innovatsiyalar, 
texnologiya, taʼlim va turizm so-
halaridagi aloqalar faol rivojlan-
moqda.

Fikrimcha, konstruktiv si-
yosiy muloqotni mustahkam-
l a s h ,  s a v d o - i q t i s o d i y , 
t r a n s p o r t - k o m m u n i k a t s i -
ya va madaniy-gumanitar 
hamkor l i k  n i  kengay t i r i sh 
masalalarini muhokama qi-
lish, shuningdek, mintaqaviy 
xavfsizlik va barqaror rivojla-
nishni taʼminlashning dolzarb 
jihatlari, jumladan, Yevropa 
Ittifoqi doirasidagi hamkorlik 
yuzasidan fikr almashish kat-
ta ahamiyatga ega.

Shu nuqtayi nazardan, Oʻzbekistonning 
Germaniya bilan iqtisodiyotning eng muhim 
yoʻnalishlari boʻyicha hamkorligini yanada 
kengaytirishi har ikki tomon uchun ham birdek 
manfaat keltirishi shubhasiz.

Prezident Shavkat Mirziyoyevning joriy yil 
may oyida Germaniyaga tashrifi chogʻida ne-
mis tomoni Oʻzbekistonning Markaziy Osiyo-
da doʻstlik va oʻzaro ishonch muhitini yarat-
ish, bunda integratsiyani chuqurlashtirish 
boʻyicha yangi mintaqaviy siyosatini qoʻllab-
quvvatlaganini alohida taʼkidlamoqchiman. 
Shuningdek, “Germaniya — Markaziy Osiyo” 
muloqot platformasini ishga tushirish boʻyicha 
kelishuvga erishildi.

Oʻzbekiston Prezidentining sammitdagi 
nutqida mavjud savdo-iqtisodiy aloqalarni 
chuqurlashtirish va kengaytirish boʻyicha 
takliflar bildirildi. Shu nuqtayi nazardan, 
mintaqa mamlakatlari va nemis tomoni 
oʻrtasida ochiq muloqot va amaliy hamkor-
likning yangi kun tartibini shakllantirish uc-
hun samarali platformaga aylangan “Marka-
ziy Osiyo — Germaniya” formati ularning 
dinamikasiga yangi surʼat baxsh etadigan 
muhim qadamdir. 

da rivojlantirish uchun kuchli turtki 
boʻlishi shubhasiz.

German iyadag i  xa lqa -
ro ishbilarmon doiralar va-
killari Oʻzbekis tonda amal-
ga oshi r i layotgan keng  
koʻlamli ijtimoiy-iqtisodiy oʻzga-
rishlar keyingi yillarda oʻz sa-
marasini isbotlab, xorijiy inves-
torlar eʼtiborini tortayotganini 
olqishlamoqda. Oʻzbekiston 
Prezidentining Germaniyan-
ing qator yirik kompaniyalari 
rahbarlari bilan uchrashuvi, 
oʻtkazilgan ikki tomonlama bi-
znes-forum va uning natijasida 
erishilgan amaliy kelishuvlar 
buning dalili dir.

Oʻzbekistonning Yevropa 
 Ittifoqining iqtisodiy lokomotivi 
boʻlgan Germaniya bilan alo-
qalarini chuqurlashtirish savdo 
va sarmoyaviy koʻrsatkichlar 

 oʻsishiga xizmat qildi. Oʻzaro 
tovar ayirboshlash va qoʻshma 
loyihalar soni ikki barobar oshdi, 
Oʻzbekistonda Germaniya kapitali 
ishtirokidagi korxonalar soni 220 
taga yetdi.

Prezidentlarning “Markaziy 
Osiyo — Germaniya” formatida 
amaliy hamkorlik masalalarini 
muhokama qilishi mintaqaviy kun 
tartibidagi masalalar boʻyicha 
“soatlarni toʻgʻrilab olish” nuqtayi 
nazaridan oʻz vaqtida boʻldi.

Oʻzbekiston Prezidentining 
“Markaziy Osiyo — Germaniya” 
formatidagi uchrashuvda amaliy 
hamkorlikning yuqori texnologiyalar 
va innovatsion rivojlanish, transport 
kommunikatsiyalari, “yashil” energi-
ya, kasb-hunar taʼlimi, madaniy va 
ilmiy almashinuvlar kabi yoʻnalish-
lar ustuvorligiga alohida urgʻu ber-
gani juda muhim.

Ishonchim komilki, 
“Markaziy Osiyo – 
Germaniya” formatida 
oliy darajadagi 
uchrashuv oʻtkazilishi 
va unda Oʻzbekiston 
Prezidentining ishtiroki 
munosabatlarni 
rivojlantirishning ijobiy 
dinamikasiga xizmat 
qiladi.

Fuad Noxra, 
Fransiya Diplomatik va strategik tadqiqotlar 
markazi (CEDS) katta ilmiy xodimi:

Qatar aholisining mamlakatimiz tarixi, madaniyati va 
sportiga, zamonaviy taraqqiyotiga qiziqishini dunyodagi eng 
yirik media  korporatsiyalardan biri — “Al-Jazira” qoʻllab-
quvvatlamoqda. Oʻzbekistonda faoliyat koʻrsatayotgan 
korporatsiya muxbirlik punkti mamlakatimizda boʻlib 
oʻtayotgan madaniy-siyosiy, iqtisodiy voqealar haqida 
muntazam ravishda maʼlumot tarqatmoqda. “Al-Jazira” 
telekanali Oʻzbekistonning sayyohlik salohiyati, tarixiy, 
madaniy va maʼnaviy merosiga bagʻishlangan hujjatli 
filmlarni bir necha bor efirga uzatdi.

MARKAZIY OSIYO DAVLATLARI XALQARO MAYDONDA 
HAMJIHATLIKNI NAMOYISH ETMOQDA

Oʻzbekiston Prezidenti Shavkat Mirziyoyevning 
28-30-sentabr kunlari Germaniyaga amaliy tashrifi xorijiy 
mamlakatlarning ijtimoiy-siyosiy va ekspert-tahlil doiralari 
vakillarida katta qiziqish uygʻotmoqda.

YANGI O‘ZBEKISTON

Davlatimiz rahbari BMT Bosh Assambleyasi sessiyalarida ham 
yoshlar masalasiga alohida toʻxtalib, yigit-qizlar manfaatiga 
qaratilgan muhim tashabbuslarni ilgari surib kelmoqda. 
Masalan, 2017-yilda BMT Bosh Assambleyasida yoshlar 
huquqlari boʻyicha konvensiya qabul qilish tashabbusini ilgari 
surish orqali davlatlarni yoshlar taqdiri va kelajagi borasidagi 
masʼuliyatni oʻz zimmalariga olishga chaqirdi.

Yuksak minbardan turib, jahon hamjamiyati eʼtiboriga 
havola etilgan barcha masalalar hayotiyligi, tashabbuslar 
oʻz vaqtida ilgari surilgani bilan ahamiyatli boʻlib, insoniyat 
oldida turgan oʻta muhim vazifalarni koʻrsatib berayotgan 
bu takliflar butun mintaqamiz xavfsizligini taʼminlashga, 
xalqlarning tinch-farovon hayot kechirishiga xizmat qiladi.

2023-yil 2-oktabr, 201-son

Taraqqiyot yo‘li

DUNYO E’TIBORIDAGI TASHABBUSLAR

Oʻzbekistonning dunyoga ochilishi 
mintaqa tashqi siyosatidagi vektorlarga 
ham ijobiy taʼsir koʻrsatdi. Hozir Marka-
ziy Osiyoda kechayotgan jara yonlar 
uning bir mintaqa sifatida biri kish to-
mon siljiyotgani, global siyosat va iqti-
sodiyotda yakdillikka intilayotganiga 
dalolatdir. 

Soʻnggi yillarda mintaqa mamlakatlari-
ning yalpi ichki mahsuloti 40 foiz koʻpaydi. 
Markaziy Osiyo mamlakatlari oʻrtasida 
savdo hajmining barqaror oʻsishi kuzati-
lib, tovar aylanmasi 2,5 barobardan ziyod 
osh di. Oʻzaro investitsiyalar hajmi qariyb 6 
karra, toʻgʻridan-toʻgʻri xorijiy investitsiyalar 
oqimi esa 45 foiz oʻsdi. 

Oʻzbekiston yetakchisi tashabbusi 
bilan oʻtkazib kelinayotgan Markaziy 
Osiyo davlatlari rahbarlarining masla-
hat uchrashuvlari esa bugun mintaqa-
da xavfsizlik, barqarorlikni taʼminlash, 
oʻzaro aloqalarni mustahkamlashga 
xizmat qilmoqda. 

Oʻtgan yillar davomida Markaziy Osiyo 
davlatlari rahbarlarining toʻrtta maslahat 
uchrashuvi — 2018-yilda Qozogʻiston 
poytaxtida, 2019-yilda Toshkentda, 
2021-yilda Turkmanistonning “Ava-
za” sayyohlik hududida va 2022-yilda 
Qirgʻizistonning Choʻlponota shahrida 
muvaffaqiyatli oʻtkazildi. Natijalar koʻrsatib 
turibdiki, ushbu tashabbus amalda oʻzini 
toʻla oqlamoqda. 

Bu yil Dushanbe shahrida boʻlib oʻtgan 
beshinchi maslahat uchrashuvi butunlay 
yangicha ruhda oʻtgani bilan katta aha-
miyatga egadir. Zero, unda Prezidentimiz 
ilgari surgan aniq taklif va amaliy tashab-
buslar oʻzaro ishonch, yaxshi qoʻshnichilik 
va sheriklikka asoslangan munosabatlarni 
mustahkamlash va amaliy hamkorlikni 
kuchaytirish yoʻlidagi intilishlarni yaqqol 
namoyon etdi. 

Mazkur uchrashuv Markaziy Osiyoda 
oʻzaro manfaatli hamkorlikni kengayti-
rishga kuchli turtki berishiga shubha yoʻq. 
Zero, u mintaqaviy hamkorlik uchun qulay 
muhitni mustahkamlashda muhim qadam 
boʻldi. 

Uchrashuv doirasida Markaziy Osiyo 
davlatlari yoshlar siyosatining umumiy 
yoʻnalishlari toʻgʻrisidagi bitim imzolanishi 
yangi Oʻzbekiston uchun yoshlar masalasi 
eng ustuvor vazifalardan boʻlib kelayotgani 
va kelgusida ham shunday boʻlib qolishi-
dan dalolat beradi.

Davlatimiz rahbarining yoshlar bilim-
malakasini rivojlantirish boʻyicha saʼy-
harakatlarni birlashtirish, malakali kadrlar 
qilib tayyorlash va bandligini taʼminlash 
maqsadida Markaziy Osiyo yoshlari im-
koniyatlarini kengaytirish va salohiyatini 
roʻyobga chiqarish markazini tashkil etish 
taklifi ham mintaqa yoshlarining farovon, 
osoyishta hayotini taʼminlashga xizmat 
qilishi aniq.

O‘zbekiston — AQSH 
munosabatlarining yangi 

sahifasi

AQSH iqtisodiy jihatdan jahondagi ye-
takchi davlat. Dunyo yalpi ichki mahsulo-
tining toʻrtdan bir qismi aynan shu davlat 
hissasiga toʻgʻri keladi. Aholisi daromadlari 
yuqoriligi boʻyicha ham u yetakchilar qato-
rida turadi. 

Нигоҳ

Salohiddin ISOMIDDINOV, 
jurnalist

2016-yildan buyon ikki tomonlama 
munosabatlarda faollashuv kuzatildi va 
oʻzaro manfaatli hamkorlikni mustahkam-
lash borasida katta ishlar amalga oshirildi. 
Bunda Oʻzbekiston bilan AQSH oʻrtasida 
2002-yilda imzolangan strategik sheriklik 
va hamkorlik asoslari toʻgʻrisidagi dekla-
ratsiya hal qiluvchi rol oʻynadi.

Ikki davlat oʻrtasidagi hamkorlikning 
muhim yoʻnalishlaridan biri savdo-iqti-
sodiy sheriklikdir. Tomonlar savdo-iq-
tisodiy aloqalarni doimiy ravishda ken-
gaytirishga intilib, iqtisodiy aloqalarni 
mustahkamlashga harakat qilmoqda. 
Madaniy-gumanitar sohalarda ham alo-
qalar kengayib boryapti.

Oʻzbekistonning AQSH bilan koʻp va 
ikki tomonlama muloqotga sodiqligi katta 
eʼtiborga molik. “C5+1” formatining tarixiy 
rivojlanish yoʻnalishi va Prezident Shavkat 
Mirziyoyevning 2018-yilda AQSHga tashri-
fi chogʻida qoʻyilgan mustahkam poydevor 
mamlakatimizning strategik qarashlaridan 
hamda oʻzaro hamkorlikka sodiqligidan 
dalolat beradi. 

Shu yil 19-sentabr kuni BMT Bosh 
 Assambleyasining 78-sessiyasi doirasida 
boʻlib oʻtgan uchrashuv ikki tomonlama 
munosabatlarda yangi davrni boshlab 
berish barobarida Oʻzbekiston — AQSH 
sherikligi rivojiga kuchli turtki boʻladi.

Ikki tomonlama munosabatlar va min-
taqaviy hamkorlikning dolzarb masalalari 
koʻrib chiqilgan muzokaralar chogʻida 
inson huquqlari, gender tenglik sohalari-
da hamda farovonlikni taʼminlashning 
boshqa yoʻnalishlarida konstruktiv ham-
korlikni davom ettirishga alohida eʼtibor 
qaratildi. 

AQSH Prezidenti mamlakatimiz mus-
taqilligi, suvereniteti va hududiy yaxlitligini 
hamda yangi Oʻzbekistonda muqarrar tus 
olgan islohotlarni qatʼiy qoʻllab-quvvatladi. 
Bu, oʻz navbatida, Oʻzbekiston milliy man-

faatlariga asoslangan holda ochiq, oʻzaro 
manfaatli va konstruktiv tashqi siyosat 
yuritayotganini anglatadi. 

Oʻzbekiston rahbarining har bir xorijga 
safari davomida ishbilarmon doiralar, yirik 
biznes vakillari bilan uchrashishi anʼanaga 
aylangan. Tashrif doirasida dunyoning yirik 
xalqaro kompaniyalari bilan uchrashuvlar, 
jumladan, ishbilarmonlik tadbirlari davomi-
da “Air Products” kompaniyasi boshqaruvi 
raisi, prezidenti va bosh ijrochi direktori 
Sayfi Qosimiy bilan muloqot kompaniya-
ning Oʻzbekiston uchun qiymati 10 milliard 
dollardan ziyod boʻlgan yangi investitsiya 
dasturini amalga oshirish boʻyicha keli-
shuvlarga erishilgani bilan samarali boʻldi. 
Bu AQSHning yetakchi kompaniyasi bilan 
 strategik sheriklikni yanada kengaytirish, 
koʻzda tutilgan loyihalarni hayotga sama-
rali tatbiq etishda muhim ahamiyat kasb 
etadi.

Sirasini aytganda, Prezidentimizning 
AQSHga safari juda samarali yakunlandi. 
Ushbu tashrif Oʻzbekistonning tinchlik-
parvar, ochiq, progressiv tashqi siyosatga 
sodiq ekanini, jahon hamjamiyati bilan 
hamkorlik qilishga tayyorligini yana bir bor 
namoyish etdi.

Aniq taklif va amaliy 
tashabbuslar 

Oʻzbekiston mustaqilligining dastlabki 
yillaridan xalqaro hamjamiyatning teng 
huquqli suveren vakili sifatida BMTga aʼzo 
boʻldi. Mamlakatimiz ushbu nufuzli xalqaro 
tashkilot va uning ixtisoslashgan muassa-
salari bilan turli sohalarda samarali ham-
korlik qilib kelmoqda.

2016-yildan boshlab BMT bilan muno-
sabatlarimizda yangi tendensiyalar koʻzga 
tashlandi. Oʻzbekistonning saʼy-harakatlari 
BMT rahbariyati va tashkilotga aʼzo dav-
latlar tomonidan qoʻllab-quvvatlanmoqda. 
Rasmiy Toshkent tomonidan ilgari surilgan 
tashabbuslar tashkilotning  umumbashariy 

maqsadlariga, jumladan, sayyoramizda 
tinchlik va farovonlikni mustahkamlashga 
qaratilgan barqaror rivojlanish maqsadlari-
ga toʻliq mos keladi. Shu bilan birga, dav-
latimiz BMT ustavi, Inson huquqlari umum-
jahon deklaratsiyasi va boshqa xalqaro 
shartnomalardagi maqsad va prinsiplarga 
sodiq boʻlib, oʻz zimmasiga olgan majburi-
yatlarni ogʻishmay bajarib kelmoqda. 

Oʻzbekistonda inson huquqlari hi-
moyasi BMT bilan hamkorlikning ustuvor 

yoʻnalishlaridan biri sifatida koʻriladi. Bu-
gun mamlakatimizda demokratiyaning 
zamonaviy va inson huquqlari mezon-
lariga javob beradigan barqaror siyosiy 
tizimi barpo etilgan, qonun chiqaruvchi, 
ijro etuvchi organlari va barcha darajadagi 
sud hokimiyati faol ishlamoqda. Jamiyatda 
Konstitutsiyaga va mamlakat qonunlariga 
hurmat qaror topmoqda.

Oʻzbekiston Markaziy Osiyo davlat-
lari orasida birinchi boʻlib inson huquqlari 
boʻyicha milliy institutlar tizimini tashkil 
etdi, Parlament  ombudsmani, Bolalar 
 ombudsmani, Biznes ombudsman va 
 Inson huquqlari boʻyicha milliy markaz 
ushbu tizimga kiradi.

BMTning fuqaroligi yoʻq shaxslar sonini 
qisqartirish borasidagi chaqiriqlariga mu-
vofiq, 2020-yilda “Oʻzbekiston Respublika-
si fuqaroligi toʻgʻrisida”gi qonunning qabul 
qilinishi BMT Bosh kotibi Antoniu Guter-
rish tomonidan olqishlandi. Uning 2020-
yil 24-fevral kuni ilgari surgan “Yuksak 
intilish: inson huquqlari uchun harakatga 
chaqiriq” tashabbusi Oʻzbekistonning ayni 
sohalardagi islohotlari bilan hamohang. 
Zero, inson huquqlarini taʼminlamasdan 
turib, davlatning ijtimoiy-iqtisodiy, siyosiy-
huquqiy va madaniy-gumanitar taraqqiyoti 
yoʻlidagi muammolarni yechish qiyin. 

Prezidentimizning BMT Bosh Assam-
bleyasi 78-sessiyasidagi nutqida ilgari 
surilgan aniq tashabbuslar, shubhasiz, 
mamlakatimiz bilan BMT oʻrtasidagi ham-
korlikning yangi bosqichini boshlab berdi.

Puxta oʻylangan, uzoq istiqbolga 
yoʻnaltirilgan, ijobiy yuksalishga qaratilgan 
ushbu nutqni nafaqat yetakchi siyosatchi-
lar, balki xalqaro ekspert va kuzatuvchilar 
ham eʼtirof etmoqda. Chunki davlatimiz 
rahbari bashariyat farovonligi va taraq-
qiyoti yoʻlidagi toʻsiqlar yechimini taklif 
etish bilan birga, soʻnggi yetti yilda yangi 
Oʻzbekistonda amalga oshirilgan izchil 
islohotlarga jahon hamjamiyati eʼtiborini 
qaratdi.

Koʻtarilayotgan muammolar va ular ning 
yechimiga qaratilgan amaliy takliflarni tahli-
liy oʻrganib chiqsak, sessiyadan sessiyaga-
cha boʻlgan davrda bildirilgan tashabbuslar 
Oʻzbekiston tomonidan oʻz vaqtida bajarib 
kelinayotgani, davlat oʻz zimmasiga olayot-
gan xalqaro kelishuvlarga jiddiy yondashib, 
ijrosida faollik koʻrsatayotganiga guvoh 
boʻlamiz. 

Inson qadri va manfaati 
hamma narsadan ustun

Inson hayoti, erkinligi, shaʼni, qadr-qimma-
ti va boshqa daxlsiz huquqlari oliy qadriyatdir. 
U ertaga yoki uzoq kelajakda emas, balki 
bugun orzu-istaklarimga yetay, yaxshi sha-
roitda farzandlarim bagʻrida tinch-totuv, baxt-
li hayot kechiray, oilamga, mahalla-koʻyga, 
qishlogʻimga, yurtimga foydam tegsin, deydi.

Lekin bir necha yillar oldin Oʻzbekistonda 
inson huquqlari holati xalqaro hamjamiyat 
va tashkilotlar tomonidan tanqid qilinar, bu 
esa nafaqat yurtimiz nufuziga, balki iqti-
sodiy rivojiga ham salbiy taʼsir koʻrsatardi.

Keyingi yillarda mamlakatimizda inson-
ni eʼzozlash, huquq va erkinliklarini himoya 

qilish, aholi bandligi va real daromadlarini 
izchil oshirib borish, qonun ustuvorligini 
taʼminlashga jiddiy eʼtibor qaratildi. Inson 
huquqlarini himoya qilish boʻyicha salmoq-
li ishlar qilindi. Insonga munosabat ham, 
eʼtibor ham butunlay oʻzgardi. Uning haq-
huquqlari hamma narsadan ustun qoʻyildi.

Yurtimizda ijtimoiy muammolarni hal 
etishning mutlaqo yangi va oʻziga xos 
tizimi yaratilib, “Temir daftar”, “Ayollar daf-
tari”, “Yoshlar daftari”, “mahallabay” va 
“xonadonbay” ishlash tizimi joriy etilgani 
bugun oʻz natijasini berayotganini ham-
mamiz koʻrib, his qilib turibmiz.

Demokratik islohotlar natijasida odam-
lar hayotdan rozi boʻlib, chinakam qadr 
topa boshladi, koʻp yillik maqsadlariga 
erishdi. Uzoq yillar aholini oʻylantirib ke-
layotgan masalalar qisqa fursatda hal etila 
boshladi. Mamlakatimizda majburiy va bo-
lalar mehnatiga toʻliq barham berildi.

Ilgari yurtimizda millionlab insonlar, 
shu jumladan, oʻqituvchi va shifokor-
lar, tadbirkorlar, ishchi va xizmatchilar, 
eng achinarlisi, maktab oʻquvchilari va 
talabalar ham yilning toʻrtdan bir qis-
mini paxta dalasida oʻtkazar edi. Hosilni 
yigʻib olish uchun kattayu kichik, keksa-
yu yosh dalaga safarbar qilinardi. Buning 
natijasida oʻzbek paxtasiga boykot eʼlon 
qilinib, mamlakat yillar davomida “qora 
roʻyxat”larda boʻlib keldi.

Bugun bularning barchasi oʻtmishga 
aylangan. Xalqimiz paxta qulligidan but-
kul ozod boʻldi. Buni butun dunyo olqish-
ladi. Yangi Konstitutsiyamizda majburiy 
mehnat taqiqlanishi kafolatlab qoʻyilgani 
ushbu siyosiy qaror abadiy ekanini 
koʻrsatadi. 

Bu orqali aholining kayfiyati, dunyo-
qarashi va hayotga munosabati oʻzgardi, 
mamlakatdagi islohotlarga ishondi, har 
bir fuqaro davlatimiz himoyasida ekanini 
bildi. Bularning hammasi ushbu ma-
salaga jiddiy eʼtibor qaratilayotganini 
koʻrsatadi.

Yangi tahrirdagi Konstitutsiyada ham 
inson huquqlariga oid normalar 3,5 baro-
bar oshgani millati, tili va dinidan qatʼiy 
nazar, barcha fuqarolarning tengligi, inson 
huquqlari, soʻz va vijdon erkinligi prinsip-
lariga sadoqatimizni yana bir bor tas-
diqladi. Kelgusi yetti yilga moʻljallangan 
“Oʻzbekiston — 2030” strategiyasi ham 
BMTning Barqaror rivojlanish maqsad-
lariga uygʻun boʻlib, mamlakatimiz oʻz zim-
masiga olgan barcha majburiyatlarni toʻliq 
bajarmoqda. 

Davlatimiz rahbari oʻz nutqida soʻnggi 
yillarda mamlakatimizda inson huquqla-
rini himoya qilish boʻyicha erishilgan 
natijalarga toʻxtalar ekan, majburiy va 
bolalar mehnatiga qarshi kurashni butun 
dunyo miqyosida kuchaytirish zarurligini 
taʼkidladi. Bu tashabbus dunyo hamjami-
yati tomonidan yakdillik bilan qoʻllab-
quvvatlandi. Zero, Oʻzbekiston tajri-
basi bunga chek qoʻyish imkoni borligini 
koʻrsatdi. 

Ushbu saʼy-harakatlar dunyo miqyosi-
da eʼtirof etilib, mamlakatimizning xalqaro 
reytinglardagi oʻrni ancha yaxshilandi. Bu, 
oʻz navbatida, investitsiyalar jalb qilish, 
iqtisodiyot va ijtimoiy soha rivojlanishiga 
xizmat qilayotir.

Kuchli davlatni salohiyatli 
kadrlar quradi

Inson kapitalini rivojlantirish va kreativ 
yosh avlodni tarbiyalash — Oʻzbekiston 
oʻz oldiga qoʻygan strategik vazifalardan 
biri. Bugun qaysi sohani olmaylik, yetuk 
kadrlarni tarbiyalamasdan turib, biror nati-
jaga erishib boʻlmasligi kundek ravshan-
lashmoqda.

Shu bois, yurtimizda kreativ fikrlaydigan 
kadrlar tayyorlash, yoshlarni vatanpar-
varlik ruhida, yuksak maʼnaviyat egalari 
etib tarbiyalash maqsadida taʼlim tizimini 

 takomillashtirishga alohida eʼtibor qaratildi. 
Bu bejiz emas. Zero, buyuk maʼrifatparvar 
bobomiz Abdurauf Fitrat aytganidek, “Har 
bir mamlakatning tolesi va taraqqiyoti 
yosh larga qanday taʼlim va tarbiya beri-
lishiga har tomonlama bogʻliqdir”.

Oʻtgan qisqa davrda yurtimizda taʼlim 
tizimini kompleks rivojlantirish, malakali 
kadrlar tayyorlashga katta kuch va mablagʻ 
yoʻnaltirildi. Yosh avlod kamolini koʻzlab 
sohada amalga oshirilayotgan islohotlar, 
yangilanishlarning amaliy roʻyobi, sama-
rasi esa barchamizning koʻz oʻngimizda 
yaqqol namoyon.

Bugun yurtimiz qanday katta yutuq va 
marralarga erishganining tasdigʻini ang-
lash uchun hududlarda yangidan koʻrkam 
va muhtasham maktablar bunyod etil-
gani, mavjudlari kapital taʼmirdan chiqa-
rilib, taraqqiyot asri talablariga hamohang 
qulaylik va shart-sharoitlar yaratilgani, 
maʼrifat maskanlarining moddiy-texnik ba-
zasi yildan-yilga mustahkamlanib, takomil-
lashtirib borilayotganiga eʼtibor qaratish 
oʻrinlidir.

Ilgari yoshlarning orzu-istaklari bi-
lan koʻp ham qiziqilmagan. Taʼlim sohasi 
eʼtibordan chetda qolgani uchun yoshlar 
maktabni tamomlashi bilan oliy oʻquv yur-
tida oʻqishni davom ettirish oʻrniga xorijga 
ketishga majbur boʻlardi. Sababi, kvotalar 
kam, qabul imtihonlarida turli muammolar 
bor edi. Qisqa davrda taʼlim sohasida ul-
kan islohotlar amalga oshirildi.

Davlatimiz rahbari BMT Bosh Assam-
bleyasi sessiyalarida ham yoshlar masala-
siga alohida toʻxtalib, yigit-qizlar manfaati-
ga qaratilgan muhim tashabbuslarni ilgari 
surib kelmoqda. Masalan, 2017-yilda BMT 
Bosh Assam bleyasida yoshlar huquqlari 
boʻyicha konvensiya qabul qilish tashab-
busini ilgari surish orqali davlatlarni yoshlar 
taqdiri va kelajagi borasidagi masʼuliyatni 
oʻz zimmalariga olishga chaqirdi.

Izchillik bilan hayotga tatbiq etilayot-
gan islohotlar natijasida maktabgacha 
taʼlimdagi qamrov 21 foizdan 70 foizga, 
oliy taʼlimda esa 9 foizdan 38 foizga yet-
di. Oliy taʼlim muassasalari soni qariyb 
uch barobar oshirildi va 210 taga yetka-
zildi. 2030-yilga qadar har bir bolaning 
bogʻchaga qatnashi, maktabni bitirayotgan 
har ikki oʻquvchining biri esa oliygohda 
oʻqishi uchun imkoniyat yaratiladi. 

Oʻzingiz ayting, soʻnggi yillarda mam-
lakatda boʻlayotgan yangilanishlar, hayo-
timizning barcha jabhalaridagi jonlanish, 
oʻsishlarni koʻrib, eʼtirof etmay boʻladimi?! 
Axir koʻz oʻngingizda roʻy berayotgan bu 
oʻzgarishlarni tan olmaslik haqiqatdan koʻz 
yumish emasmi?! Bunday oʻzgarishlarni 
koʻrib, oʻn yillab hal boʻlmagan masalalar-
ni, mana, qisqa fursatda hal qilsa boʻlar 
ekan-ku, deysiz.

Mamlakatimizda yoshlar siyosatiga 
oid tizimli ishlar natijasida tashabbuskor, 
islohotlarni amalga oshirish va joylardagi 
muammolarni hal etishga qodir yosh kadr-
lar zaxirasi shakllantirildi. Hozir aynan 
shunday yoshlarga ishonch bildirilib, 
masʼul lavozimlarga tayinlanmoqda.

Yoshlarga oid bunday islohotlar toʻxtab 
qolmaydi, aksincha, farzandlarimizni har 
tomonlama qoʻllab-quvvatlash, ularga 
yanada koʻproq imkoniyat va sharoitlar 
yaratish borasida yangicha yondashuvlar 
asosida keng koʻlamli islohotlar davom 
etadi. 

Davlatimiz rahbari oʻz nutqida BMT 
va uning ixtisoslashgan tuzilmalari bi-
lan samarali hamkorlik oʻrnatish, boshqa 
mintaqalarning ilgʻor tajriba va yutuqla-
rini oʻrganishdan manfaatdormiz, deya 
taʼkidlar ekan, tashkilot huzurida Marka-
ziy Osiyo yoshlarini rivojlantirishga 
koʻmaklashish boʻyicha ishchi guruh tash-
kil etish taklifini ilgari surdi. Uning doirasida 
“Markaziy Osiyo yoshlarining kun tartibi — 
2030” dasturini ishlab chiqish maqsadga 
muvofiqligini ham aytdi.

Umuman, Prezidentimizning BMT 
Bosh Assambleyasi sessiyasidagi nutqi 
va AQSHga tashrifi joʻshqinligi, kun tartibi 
dolzarbligi va har bir uchrashuvning amaliy 
natijalarga erishishga qaratilgani bilan 
eʼtiborli boʻldi.

Ushbu yuksak minbardan turib, jahon 
hamjamiyati eʼtiboriga havola etilgan bar-
cha masalalar hayotiyligi, tashabbuslar 
oʻz vaqtida ilgari surilgani bilan ahami-
yatli boʻlib, insoniyat oldida turgan oʻta 
muhim vazifalarni koʻrsatib berayotgan 
bu takliflar butun mintaqamiz xavfsizligini 
taʼminlashga, xalqlarning tinch-farovon 
hayot kechirishiga xizmat qiladi.

Boshlanishi 1-betda

YANGI O‘ZBEKISTON



Ayni kuz oqshomlari, ayniqsa, sa-
har salqinlari etni junjiktiradigan boʻlib 
borayot gan shu kunlarda koʻpchilikni bu 
yilgi qish mavsumida elektr energiyasi 
taʼminoti qanday boʻlishi oʻylantirayotgan 
boʻlsa, ajab emas. Ana shunday bir kez-
da 60 million dollarlik shartnoma tuzi-
lishi yaxshi xabar, albatta. Zotan, mam-
lakatimiz energetika tizimidagi uskunalar 
tamoman eskirgani sir emas.

Shundan kelib chiqib aytish mumkinki, 
ushbu kelishuv aholi va iqtisodiyotning 
muhim tarmoqlarini uzluksiz va sifatli elektr 
energiyasi bilan taʼminlash yoʻlidagi yana 
bir muhim qadamdir. Binobarin, shartnoma 
doirasida elektr stansiyalariga texnik xiz-
mat koʻrsatishdan tashqari, yangi ehtiyot 
qismlar yetkazib beriladi, demontaj qilin-
ganlarida esa tiklash ishlari amalga oshirila-
di. Boshqacha aytganda, bu bilan mam-
lakatimiz elektr energetikasi tarmogʻiga 
zamonaviy, energiyasamarador uskunalar 
olib kiriladi, natijada yoqilgʻi sarfini kamay-
tirish va ishlab chiqarishni raqamlashtirish 
evaziga mahsulotning yakuniy narxini pas-
aytirishga erishiladi.

Ushbu shartnoma doirasidagi ishlar 
samarasi keyingi yillarda bilinadi, lekin bu 
yilgi kuz-qish mavsumiga tayyorgarlik hol-
ati qanday, deyishingiz mumkin, albatta. Bu 

Energetika sohasidagi uskunalarning 
aksariyati deyarli 40 yildan beri moder-
nizatsiya qilinmagan. Uzilishlarning saba-
bi ham koʻp jihatdan shunga bogʻliq. Yangi 
texnikalarni joriy qilish uchun esa mablagʻ 
kerak.

Jahon banki va xalqaro ekspertlar 
Oʻzbekiston energetika sohasi islohotlar-
ga muhtojligini taʼkidlab keladi. Shu bilan 
birga, soʻnggi yillarda 94,5 million kvadrat 
metr yangi uylar foydalanishga topshirildi. 
Gazga boʻlgan talab esa 10 milliard kub 
metrdan 12-13 milliard kub metrgacha 
oʻsgan.

Energetika sohasidagi islohotlar, birinchi 
navbatda, yoqilgʻi-energetika resurslari narx-
larini bozor tamoyillariga bosqichma-bos-
qich oʻtkazish maqsadida amalga oshirilm-
oqda. Mutaxassislarning taʼkidlashicha, 
narxni bozor tamoyillariga oʻtkazmasdan 
elektr energiyasidagi muammolarni hal qi-
lish imkonsiz. Amaldagi tariflarning pastligi 
sabab energetika kompaniyalari milliardlab 
zarar koʻrmoqda. Isteʼmolchilar soni yildan-
yilga tez surʼat da oʻsib bormoqda, yangi 
quvvatlar esa yetishmayapti.

Qaror bilan yoqilgʻi-energetika resurs-
larining 2023-yil 1-oktabrdan kuchga kira-
digan narxlari tasdiqlandi.

Vazirlar Mahkamasi huzuridagi Ido-
ralararo tarif komissiyasi 

1-oktabrdan boshlab:
— tabiiy gaz va elektr energiyasini ish-

lab chiqarish, uzatish, taqsimlash va so-
tish tariflarini hamda issiqlik energiyasini 
ishlab chiqarish tariflarini;

Bu yil kuz fasli nisbatan seryogʻin, shun-
ga yarasha salqinroq boshlandi. Tabiiyki, 
yurtdoshlarimizni navbatdagi kuz-qish mav-
sumiga tayyorgarlik holati, qishning sovuq 
kunlarida elektr energiyasi taʼminoti qay 
darajada barqaror boʻlishi qiziqtiradi. Ay-
tish kerakki, oʻtgan yilgi anomal sovuqdan 
chiqarilgan achchiq xulosalar va albatta, 
Prezidentimiz tomonidan belgilab berilgan 
ustuvor vazifalar asosida mavsumga puxta 
hozirlik koʻrildi.

Energetika vazirligi taqdim etgan 
maʼlumotlarga koʻra, dastlabki hisob-kitob-
lar boʻyicha kuz-qish mavsumida respub-
likamizda elektr energiya isteʼmoli koʻp 
boʻlishi kutilmoqda. Ushbu talabni qoplash 

uchun yurtimiz IES, GES, FESlarida  jami 
44,4 mil liard, bosh qacha aytganda, oʻtgan 
mavsumga nisbatan 4,7 milliard kilovatt-so-
at koʻp elektr energiyasi ishlab chiqarilishi 
rejalashtirilgan.

Shuningdek, qoʻshni davlatlardan 3,2 
milliard kilovatt-soat elektr energiya si im-
port qilinadi. 

Kuz-qish mavsumini betalafot oʻtkazish, 
aholi va tadbirkorlik subyektlarini elektr 
ener giyasi bilan uzluksiz taʼminlashda  elektr 
energiyasi ishlab chiqaruvchi korxonalar-
ning barqaror ishlashi muhimdir. Bu ning 
 uchun  IESlarda 8,5 milliard kub metr, 
oʻtgan yildagiga nisbatan 155 million kub 
metr koʻp tabiiy gaz, 2,9 million tonna koʻmir 
hamda 820 ming tonna mazut sarflanishi 
koʻzda tutilgan, bu boʻyicha zarur choralar 
koʻrilmoqda.

Jumladan, joriy yilda issiqlik elektr stan-
siyalarida 56 ta energo qurilma, shundan 15 
ta energoblok, 31 ta qozon, 9 ta bugʻ-gaz 
qurilmasi va 1 ta gaz turbinasi mukammal 
taʼmirlanadi. Bugungi kunga qadar 27 ta 
energoqurilmada taʼmir ishlari yakunlandi, 
qolganlarida esa davom etmoqda.

Yangi-Angren va Angren issiqlik elektr 
stansiyalari ehtiyoji uchun jami 4,9 million 
tonna, shu jumladan, 2,4 million tonna im-
port koʻmir yetkazib beriladi. Bunda import 
koʻmirni yetkazib berish boʻyicha xorijiy 
hamkor bilan reja ishlab chiqilgan. Shunga 

Tabiiy gaz taʼminoti barqarorligini taʼminlash ham eng 
asosiy vazifalardan. Shu bois, ushbu yoʻnalish boʻyicha ham 
yirik qurilish-taʼmirlash ishlarini amalga oshirish belgilangan. 
Ayni paytda esa bu boradagi tayyorgarlik ishlari nihoyasiga 
yetkazilmoqda.

Kuz-qish davrida respublikada tabiiy gazga boʻlgan talab 
oʻtgan mavsumga nisbatan 2,9 milliard kub metrga oshgani 
holda, 28,3 milliard kub metrni tashkil etishi kutilmoqda. Ushbu 
talabni qoplash uchun jami 28,5 milliard kub metr tabiiy gaz qazib 
olinadi.

Mazkur yoʻnalish boʻyicha geologik-texnik tadbirlar doirasida 
178 ta quduqda burgʻilash, 197 tasida murakkab turdagi 
taʼmirlash, 37 ta texnologik obyektda qurilish-montaj ishlarini 
amalga oshirish yuzasidan belgilangan rejaga muvofiq, bugungi 
kunga qadar 53 ta quduq burgʻilanib, ishga tushirildi. 44 tasida 
murakkab turdagi taʼmirlash hamda 10 ta texnologik obyektda 
qurilish-montaj, shuningdek, 597 tasida joriy taʼmirlash va 
intensifikatsiya ishlari bajarildi. 

Magistral quvurlarning 37,4 kilometr nuqsonli qismi 
almashtirildi, 1 ming 169 kilometr qismining ichki sirti tozalandi. 
Yangi “SAS-II” magistral quvuri va “Rishton-Fargʻona” magistral 
quvurining II tarmogʻi qurildi. Kompressor stansiya larida 73 ta 
gaz haydash agregati taʼmirlandi.

150,5 kilometr gaz tarmoqlari mukammal taʼmirlandi va 
rekonstruksiya qilindi, 236 ta gaz taqsimlash punkti ham 
 taʼmirlanib, 54 ming 595 tasi texnik taftishdan oʻtkazildi.

muvofiq, ayni paytga qadar mazkur IESlar-
da 425 ming tonna koʻmir zaxirasi yaratil-
gan.

2023-2024-yillarda issiqlik elektr stansi-
yalariga 1,55 million tonna ma zut yoqilgʻisi 
yetkazib beriladi. Bunda joriy yil yakuniga 
qadar 800 ming tonna, 2024-yil 1-iyulga qa-
dar esa 600 ming tonna mazut import qili-
nadi. Rejaga muvofiq, avgustdan boshlab 
oyiga oʻrtacha 120-140 ming tonna mazut 
yoqilgʻisini import qilish yoʻlga qoʻyilgan. 

Elektr taʼminotini yaxshilash maqsadida 
hududlarda 831 kilometr magis tral va 29 
ming 556 kilometr taqsimlovchi elektr uza-
tish tarmoqlari, 8 ta magistral podstansi-
yadagi transformator hamda 10 ming 157 ta 
transformator punktini mukammal taʼmirlash 
rejalashtirilgan. Ushbu yoʻnalishdagi ishlar 
deyarli yakuniga yetkazilgan.

Fargʻona va Surxondaryo viloyatlari 
hamda Toshkent shahridagi podstansiya lar 
quvvati 400 megavolt-amperga, “Qarshi” 
podstansiyasining umumiy quvvati esa 75 
megavolt-amperga oshiriladi.

Prezidentimizning 2023-yil 11-martdagi 
“Toshkent shahridagi isteʼmolchilarni ener-
giya resurslari bilan barqaror taʼminlash 
chora-tadbirlari toʻgʻrisida”gi qaroriga mu-
vofiq, yil yakuniga qadar poytaxtda umumiy 
quvvati 664 megavolt-amper boʻlgan 5 ta 
110 kilovolt-amper kuchlanishli podstansiya 
hamda 51,9 kilometr 35 va 110 kilovolt-

amper kuchlanishli elektr uzatish tarmoqlari 
qurilib, 4 ta podstansiyani rekonstruksiya 
qilish orqali ularning oʻtkazish quvvati 179 
megavolt-amperga oshirilishi belgilangan.

Shundan kelib chiqib, bugungi kunga 
qadar “Sogʻbon” podstansiyasida ikkita 
25 megavolt-amper quvvatli transformator 
oʻrniga ikkita 40 megavolt-amper quvvatli, 
“Yunusobod” va “Qoʻqon”  pod stansiyalarida 
esa xuddi shunday quvvatdagisi oʻrniga 63 
megavolt-amperlisi oʻrnatildi hamda uzun-
ligi 2,3 kilometr kabel tarmogʻi yangidan 
tortildi.

Shuningdek, 930 kilometr past kuchla-
nishli elektr uzatish tarmoqlari hamda 228 
ta transformator punkti yangilandi. Eskir-
gan uzatish tarmoqlari zamonaviy turdagi 
kabellarga almashtirilyapti. 

Bundan tashqari, hududiy elektr tarmoq-
lari korxonalarida qish davri uchun 258 ta 
har xil quvvatli transformator, 70 tonna sim, 
80 kilometr kabel va 490 tadan ortiq muf-
tadan iborat avariyaviy zaxira yaratilmoqda.

Joriy yil yakuniga qadar 13 ta loyiha 
doirasida 3 ming 700 megavattga teng quv-
vat, jumladan, 1 ta issiqlik, 1 ta shamol, 9 
ta quyosh va 2 ta gidro elektr stansiyalari 
ishga tushirilishi taʼminlanadi. Bularga mi-
sol sifatida Samarqand va Jizzax viloyatlari-
da (“Masdar”, BAA) 220 megavatt hamda 
Surxondaryoda 457 megavattlik quyosh 
fotoelektr stansiyalari, Navoiy viloyati Tomdi 
tumanidagi 500 megavattlik shamol  elektr 
stansiyasi, Sirdaryo viloyatida (“ACWA 
Power”, Saudiya Arabistoni) 1 ming 500 
megavattlik issiqlik elektr stansiyasini kelti-
rish mumkin.

Ushbu ishlab chiqarish quvvatlari shu 
yilning 1-dekabridan boshlab oy oxiriga 
qadar birin-ketin ish boshlashi kutil yapti. 
Natijada yiliga 17,5 milliard kilovatt-soat 
qoʻshimcha elektr energiyasi ishlab chiqa-
rilib, 2,5 milliard kub metr tabiiy gaz teja-
lishiga erishiladi.

Shuningdek, respublika boʻyicha 231 ta avariya brigadasi 225 
ta maxsus avtotransport vositasi hamda 480 ta payvandlash 
apparati bilan taʼminlandi. Ushbu brigadalar uchun 23,1 kilometr 
turli diametrdagi gaz quvurlari, 2,4 ming komplekt ehtiyot qismlar, 
505 ta manometr, 5,6 tonna karbid hamda 2,4 tonna moylash 
materiallari zaxirasi yaratildi.

Aholi ehtiyojidan kelib chiqib, yil 
yakuniga qadar 2,7 ming dona qoʻshimcha 
maishiy gaz balloni yetkazib beriladi. 
Suyultirilgan gazga elektron tizimlar orqali 
toʻlov amalga oshirilmoqda.

Qishning qor-qirovli, izgʻirin kunlarini 
betalafot oʻtkazishda koʻmir taʼminoti 
barqarorligini taʼminlash ham muhim 
ahamiyatga ega. Shundan kelib chiqib, 
isteʼmolchilarni koʻmir bilan barqaror 
taʼminlash maqsadida zarur choralar 
koʻrilmoqda.

Energetika vazirligi maʼlumotiga koʻra, 
2023-yilda jami 4,7 million tonna koʻmir 
yoqilgʻisi importi rejalashtirilgan boʻlib, 
oʻtgan haftaga qadar 3 million 94,9 ming 
tonna mahsulot xorijdan olib kelindi.

Hozirgi kunda yurtimizdagi 4 ming 
846 ta ijtimoiy soha obyektini kuz-qish 
mavsumida isitish uchun tadbirkorlik 
subyektlariga qoʻshimcha 177,6 ming 
tonna, shundan 170,5 ming tonna mahalliy 
va 7,1 ming tonna import koʻmir yoqilgʻisiga 
talab boʻlmoqda.

Ushbu talabni qoplash uchun Tojikis-
tondagi Guzn konidan (Sugʻd viloyati) 
200 ming tonna yuqori kaloriyali koʻmir 
importi boʻyicha kelishuvga erishildi va 
1-avgustdan boshlab 550 tonna koʻmir 
Panjikent orqali Samarqand viloyati 
Jomboy tumaniga olib kelindi.

Qoraqalpogʻistonda 44,5 ming tonna, 
Samarqand viloyatida 19 ming tonna, 
Fargʻona viloyatida 30,2 ming tonna 
mahalliy koʻmirga, Andijon viloyatida 
76,8 ming tonna mahalliy va 7,1 ming 
tonna import koʻmirga qoʻshimcha talab 
mavjud.

“Oʻzkimyoimpeks” MCHJ tomonidan 
Qirgʻizistondan qoʻshimcha 3,1 ming 
tonna va tadbirkorlar tomonidan  
4 ming tonna qoʻshimcha import qilish 
hisobiga  Andijon viloyatida koʻmir 
importiga boʻlgan qoʻshimcha talab 
qondiriladi.

Bir soʻz bilan aytganda, joriy kuz-
qish mavsumiga har tomonlama 
tayyorgarlik koʻrildi. Umid qilamizki, 
qishning qanday kelishi, harorat keskin 
koʻtarilib ketishi holatlari kuzatilgan 
taqdirda ham, oʻtgan qishdagi kabi 
uzilish lar boʻlmaydi.

— elektr va issiqlik energiyasi, shu-
ningdek, tabiiy gaz isteʼmolchilaridan va 
ulgurji qayta sotuvchilardan tushadigan 
pul mablagʻlarini taqsimlash tartibini;

— temir yoʻl transportida yuk va 
yoʻlovchi tashish xizmatlari hamda 
boshqa tariflarni qayta koʻrib chiqadi va 
tasdiqlaydi.

Qoraqalpogʻiston Respublikasi Vazir-
lar Kengashi, viloyatlar va Toshkent sha-
har hokimliklariga issiqlik va suv taʼminoti 
hamda oqova suv xizmatlariga, shahar 
yoʻlovchi tashish transportida (bundan 
yoʻnalishli va yoʻnalishsiz taksilar mustas-
no) yoʻlovchilar tashish xizmatlariga yangi 
tariflarni belgilash tavsiya etildi.

Bunda issiqlik taʼminoti xizmatlarining 
aholi uchun narxlari joriy kuz-qish mav-
sumida oshirilmasligi belgilandi. Iqtisodi-
yot va moliya vazirligi mazkur tariflarni 

qayta koʻrib chiqishda narxlarni asossiz 
oshirib yuborishning oldini olish choralari-
ni koʻradi.

Qarorda belgilanishicha, isteʼmol-
chilarning 1- va 2-guruh toifasi uchun 
elektr energiyasi bir kilovatt-soat uchun 
ming soʻmgacha (Navoiy va Olmaliq 
kon-metallurgiya kombinatlari, Oʻzbekis-
ton metallurgiya zavodi, budjet tashkilot-
lari), qolgan biznes va yuridik shaxslar 
uchun bir kilovatt-soatga 900 soʻmga-
cha oshirilmoqda. Tabiiy gaz tariflari 
esa Navoiy va Olmaliq kon-metallurgiya 
kombinatlari, Oʻzbekiston metallurgiya 
zavodi va byudjet tashkilotlari uchun bir 
kubiga 1 ming 800 soʻmgacha, bosh-
qa tashkilotlarga kubiga 1 ming 500 
soʻmgacha miqdorda belgilanmoqda.

Aholiga qiyinchilik tugʻdirmaslik 
maqsadida bugungi kungacha dav-

lat  sohani subsidiyalash orqali elektr 
energiya si va gazni aholiga tannarxidan 
bir necha bor arzon narxlarda sotib kel-
yapti. Rejalashtirilgan narxlarning oshishi 
ortidan tushadigan mablagʻlar esa aynan 
sohani modernizatsiya qilish uchun 
yoʻnaltiriladi.

Bulardan koʻrinadiki, elektr energiya si 
va gaz narxi bosqichma-bosqich erkin-
lashtiriladi. Soʻnggi marta Oʻzbekistonda 
gaz va elektr energiyasi tariflari 2019-yil-
ning avgust oyida oʻzgargan edi. Birinchi 
bosqichda narx oʻzgarishi yuridik shaxs-
lar, tadbirkorlar va yirik korxonalarga taʼsir 
qiladi. Aholi uchun tariflar oʻzgarishsiz qo-
ladi.

Energetika vaziri Joʻrabek Mirza-
mahmudovning aytishicha, 2024-yil may 
oyida aholining boy, oʻziga toʻq qat lami 
uchun elektr energiyasi tariflarini oshi-
rish rejalashtirilmoqda. Ushbu rejalar 
“tabaqalashtirilgan tariflar”ni joriy qi-
lish orqali amalga oshishi belgilangan. 
Narx oshishining asosiy sharti — davlat 
isteʼmolchilarni elektr energiyasi bilan 
barqaror taʼminlay olishi lozim. 

Tabaqalashtirilgan tarif nimasi bi-
lan farqlanadi? Belgilangan “ijtimoiy 
norma”dan koʻp elektr isteʼmol qilayot-
gan, aytaylik, uyida basseyni, saunasi, 
koʻplab maishiy texnikalari bor xonadon-
lar, yaʼni nisbiy olganda boy va oʻziga 
toʻq xonadonlar uchun narx oshadi. 
Hozir aholining 15 foizi oyiga 300 kilo-
vatt-soatdan ortiq elektr energiyasini 
isteʼmol qiladi. Qolgan asosiy qismida 
esa isteʼmol 200 kilovatt-soat dan osh-
maydi. Demak, elektr energiyasidan kim 
qancha kam foydalansa, shuncha kam 
toʻlaydi. Bu isteʼmolchiga ham, davlatga 
ham foyda. Yaʼni isteʼmolchi elektr ener-
giyasini tejash orqali davlatning ushbu 
sohaga boʻladigan xarajatlari kamayishi-
ga hissa qoʻshadi.

Elektr ta’minoti tizimi 
mavsumga shaymi?

Tabaqalashtirilgan tarif nima?

Qariyb 3,5 milliard kub metr ko‘p tabiiy 
gaz qazib olinadi

haqda quyiroqda batafsil toʻxtalamiz. Hozir 
esa mavzuga doir yana bir muhim jihatga 
eʼtiboringizni qaratmoqchimiz.

Maʼlumki, 2023-yil 15-sentabrda Vazirlar 
Mahkamasining “Yoqilgʻi-energetika soha-
sida bozor mexanizmlarini joriy etishning 
qoʻshimcha chora-tadbirlari toʻgʻrisida”gi 
qarori qabul qilindi. Mazkur hujjat aholi, 
iqtisodiyot tarmoqlari va tadbirkorlik sub-
yektlarini yoqilgʻi-energetika resurslari 
bilan ishonchli taʼminlash, aholi xonadon-
larida qayta tiklanuvchi energiya manbalari 
oʻrnatilishini qoʻshimcha ragʻbatlantirish 
hamda yoqilgʻi-energetika resurslari nar-
xining shakllanishini bosqichma-bosqich 
bozor tamoyillariga oʻtkazishga qaratilgani 
bilan ahamiyatlidir.

Darhaqiqat, mamlakatimiz ener-
getika tizimi yangicha yondashuvlar, 
oʻzgarishlarga muhtoj. Bunga shu yilning 
yanvar  oyida kuzatilgan anomal sovuq sha-
roitida barchamiz guvoh boʻldik.

“Oʻzbekenergotaʼmir” AJ 
AQSHning “General Elektric 
Global Parts and Products GmbH” 
korporatsiyasi bilan qiymati 60 
million dollarlik shartnoma imzoladi. 
“Oʻzbekenergotaʼmir” AJ matbuot 
xizmati xabariga koʻra, 
AQSH — Oʻzbekiston biznes-
forumi doirasida erishilgan mazkur 
hamkorlik mamlakatimizdagi elektr 
stansiyalarining energobloklarini 
modernizatsiya qilishga qaratilgan.

Qishloqlarda qanday 
hozirlik ko‘rilmoqda?

Avazbek XUDOYQULOV,
“Yangi O‘zbekiston” muxbiri

ENERGETIKADA

Maʼlumki, yurtimizda barcha qish loqlar 
ham gazlashmagan. Markazlashgan gaz 
taʼminotiga ulanib, keyinchalik tarmoqdan 
uzilgan hududlarimiz mavjudligi ham bor 
gap. Endi gap ana shunday qishloqlar 
aholisini kuz-qish mavsumida suyultirilgan 
gaz bilan taʼminlash haqida.

Bunday hududlarda yashovchi 
yurtdosh larimizni gaz ballonlar yetkazib 
berish orqali suyultirilgan gaz bilan 
taʼminlash yoʻlga qoʻyilgan. 

96 ta gaz toʻldirish inshootiga 
suyultirilgan gaz tashuvchi 380 ta hamda 
aholiga gaz ballonlarini yetkazib beruvchi 
836 ta maxsus avtotransport vositasini 
qishga tayyorlash boʻyicha texnik tadbirlar 
amalga oshirilmoqda.

Bugunning gapi 

1-oktabrdan tariflar o‘zgarmoqda

ELEKTR TAʼMINOTINI YAXSHILASH MAQSADIDA 
HUDUDLARDA 831 KILOMETR MAGIS TRAL VA 

29 MING 556 KILOMETR TAQSIMLOVCHI ELEKTR 
UZATISH TARMOQLARI, 8 TA MAGISTRAL 
PODSTANSIYADAGI TRANSFORMATOR HAMDA 
10 MING 157 TA TRANSFORMATOR PUNKTINI 
MUKAMMAL TAʼMIRLASH REJALASHTIRILGAN. 
USHBU YOʻNALISHDAGI ISHLAR DEYARLI YAKUNIGA 
YETKAZILGAN.

BOZOR TAMOYILLARI

YANGI O‘ZBEKISTON

Qibraylik qorako‘zlarning 
tashabbuskor o‘qituvchisi

2-sinfga koʻchgan jiyanim yozgi taʼtilda uyimizga 
keldi. Maktab sumkasiga daftar, ruchkalarini solib 
kelganiga hayron boʻldim. “Nega bularni koʻtarib 
yuribsan, taʼtilda maza qilib dam olmaysanmi? Istirohat 
bogʻiga olib boraymi?” dedim. “Yoʻq, uyda boʻlib 
turishim kerak, oʻqituvchimiz qoʻngʻiroq qiladi. Tanlovda 
qatnashyapman, 2 ta shartdan oʻtdim, endi uchinchisi 
boʻladi. Telefonda javob berishimiz kerak ekan”, dedi-yu, 
daftarlarini ochib, oʻqish, ona tili, matematikadan oʻtgan 
mavzularini takrorlay boshladi. “Yaxshi-ku, taʼtilda ham 
shunaqa tanlovlar boʻlar ekan-a”, deya hayratlandim. 

Jiyanimning oʻrniga onasi javob berdi: “Voy, 
bularning Iroda opa degan tashabbuskor oʻqituvchisi 
bor. Shu ayol qoʻngʻiroq qilib, qizingizning  isteʼdodi bor, 
bir tanlov oʻtkazyapmiz, shunda qatnashsin, dedi. Oʻzini 
tanishtirish shartiga alohida sheʼr yozdirib yodlatdim, 
raqs toʻgaragiga qatnagani uchun 2-shartga chiroyli 
raqs tushib berdi. Endi savol-javobdan oʻtib olsa boʻldi”. 

Taʼtilda ham tinib-tinchimaydigan bu oʻqituvchiga 
qiziqishim, toʻgʻrirogʻi, hurmatim oshdi. Telefonda 
bogʻlanib, tanlov orqali bolajonlarni harakatga keltirgani 
uchun minnatdorlik bildirdim. Bu ezgu ishga nima 
turtki boʻlgani haqida soʻraganimda, Prezidentimizning 
yoshlar maʼnaviyatini yuksaltirish va ularning boʻsh 
vaqtini mazmunli tashkil etish boʻyicha 5 muhim 
tashabbusi doirasida nashr etiladigan “Mahoratli 
pedagog” jurnali bilan hamkorlik qilishini aytdi. 

 — Shu nashrning rasmiy telegram guruhida 
maktab oʻquvchilari oʻrtasida “Bizda yoz — beqiyos” 
nomli tanlov tashkil etish gʻoyasi kelib qoldi. Taklifim 
jurnal bosh muharririga ham maʼqul boʻlib, loyihani 
qoʻllab-quvvatladi. Ishtirokchilarimizni baholash uchun 
tajribali pedagoglar Muhabbat Alimova hamda Ulbike 
Siddiqovani jalb etdik. 

Iroda Rahimova Qibray tumanidagi 2-IDUMning 
birinchi toifali boshlangʻich sinf muallimi. “Novator 
oʻqituvchi — 2023” ijtimoiy-maʼrifiy tanlovi gʻolibi. U 
iqtidorli oʻquvchilarni kashf etish, ularni qay koʻrinishda 
boʻlmasin ragʻbatlantirib, ota-onalarining quvonchiga 
sherik boʻlishdan zavqlanib yashaydi. Buning uchun 
muntazam yangi loyihalar, gʻoyalar ustida izlanadi, 
tashabbus koʻrsatishdan toʻxtamaydi. 

Fidoyi ustoz tashabbusi bilan taʼtilda tashkil 
qilingan tanlovda yurtimizning turli hududidan 30 dan 
ziyod oʻquvchi ishtirok etib, “Ijodkorona yondashilgan 
tanishtiruv”, “Mening iqtidorim”, fanlar boʻyicha “Savol-
javob” shartlari yuzasidan bellashdi. 

Oʻzining noyob iqtidorini namoyish etib, umumiy 
hisobda 53 ball yiqqan va 1-oʻrinni qoʻlga kiritgan 
nurafshonlik Dildora Ismoilova, xorazmlik Robiya 
Ismoilova, qibraylik Lobar Furqatovaning quvonchi 
cheksiz. 2–3-oʻrin egalari ham gʻoliblar safida esdalik 
sovgʻalar, diplom va pul mukofotlari bilan taqdirlandi. Bu 
endigina unib kelayotgan nihollarning ilmga intilishiga 
xizmat qiladigan ruhiy quvvat, goʻzal ragʻbatdir. 

Maktabiga mehri ziyoda

Ayrim bolalar maktabda u qadar yaxshi oʻqimasa-
da, favqulodda yaratuvchanlik qobiliyatiga ega boʻladi. 
Masalan, oddiy qogʻozdan mashina yasab, tok 
yordamida yurgiza oladigan, tunuka qopqoq yordamida 
suvni qaynatish mumkinligini isbotlab, sizni hayratga 
soladigan oʻquvchilar har bir maktabda topiladi. Iqtidorli, 
noyob qobiliyatli yoshlarning qiziqishlarini qoʻllab-
quvvatlash orqali ilm-fanning cheksiz-chegarasiz 
kengliklarini zabt etib boraveramiz. 

Poytaxtdagi fizika va matematikaga ixtisoslashtirilgan 
litseyda tahsil olgan Abdumajid Toʻrayev bolaligidan 
matematika, fizikaga mehr qoʻygan. Oliygohni ham shu 

KASBIGA MEHRI MING CHANDONLAR
Har yili ustozlar bayrami yaqinlashar ekan, avvalo, bardoshi togʻdek mustahkam 
birinchi oʻqituvchim, soʻngra kamolot pallasiga qadar suyanchim boʻlgan sinf 
rahbarlarimning qadrdon qiyofalari koʻz oldimda jonlanaveradi. Oʻzlaridagi 
samimiyat, chuqur bilim, mehribonlik ila ular eng tiniq xotiralarimiz, yuragimiz 
toʻridan joy olgan. Shu insonlar tufayli oʻqituvchi eng samimiy inson, eng pokiza 
qalb egasi degan tasavvurda ulgʻaydik.

yoʻnalish boʻyicha tamomlagan. Faqat oʻqish, oʻrganish, 
mustaqil izlanishda boʻlgan ustoz ixtirochilikdek tugʻma 
neʼmat har kimga ham berilavermasligi, shu bois, 
yaratuvchanlikka moyil bolalarni qoʻllab-quvvatlash, 
kuchli ruhlantirish kerakligini chuqur his qiladi. Oʻzi 
ham buyuk kashfiyotchilar faoliyatiga qiziqadi, oʻquvchi 
yoshlarga yutuqlarini namuna qilib, muvaffaqiyat 
sari ruhlantiradi. Uning “Nobel mukofoti sohiblari” 
nomli 6 jildli kitobni nashrga tayyorlashi bu boradagi 
harakatlarining amaliy ifodasidir. 

“Oʻzbekiston” nashriyoti tomonidan chop etilgan ushbu 
kitoblarni Nobel jamgʻarmasiga yetkazishga muvaffaq 
boʻlgan Abdumajid akani jamgʻarmaning minnatdorlik 
tariqasidagi esdalik sovgʻalari, qolaversa, koʻplab 
yurtdoshlarimiz, ilm-fan rivojiga homiylik qilishni istagan 
tadbirkorlarning xayrixohligi yanada ruhlantirib yubordi. 

Qahramonimiz oʻzi taʼlim olgan Andijon viloyatining 
Shahrixon tumanidagi 63-umumtaʼlim maktabida 
“Sogʻlom raqobat” loyihasi doirasida xayrli ishlarni 
amalga oshirishga bosh-qosh boʻlyapti. Xususan, uning 
tashabbusi bilan maktabda aʼlo baholarga oʻqiyotgan 
oʻquvchilarni qoʻllab-quvvatlash maqsadida “Ustozlar 
xotirasi” jamgʻarmasi tashkil etildi. Xayrli ishga shu 
maktabda bilim olgan va hozir turli sohalarda faoliyat 
yuritayotganlar ham bosh qoʻshdi.

Abdumajid aka qadrdon oʻqituvchisi xotirasiga 
“Ustoz Abdurahim Dehqonov sinfi”ni tashkil qildi. Barcha 
sharoitlarga ega, zamonaviy jihozlangan bu sinfxonada 
har chorak yakuni boʻyicha eng yaxshi koʻrsatkichlarga 
erishgan sinf oʻquvchilari keyingi chorakkacha oʻqishga 
muvaffaq boʻladi. Eng yaxshi sinf esa ota-onalar va 
maktab rahbariyati tomonidan saylangan ustozlardan 
iborat maxsus komissiya tomonidan belgilangan 
koʻrsatkichlar asosida tanlab olinadi. Tanlangan 
sinf oʻquvchilariga bir chorak davomida jamgʻarma 
tomonidan barcha oʻquv qurollari tekin beriladi, chorak 
yakunida sovgʻalar taqdim qilinadi. Bundan tashqari, 
“Eng yaxshi sinf” oʻquvchilari yozgi taʼtil vaqtida 
mamlakatimiz boʻylab tashkil etiladigan sayohatlarga 
jamgʻarma hisobidan olib boriladi. Shuningdek, 
aʼlochilar dam olish oromgohlariga yuboriladi. 

Bunday eʼtibordan soʻng mazkur maktabda 
oʻquvchilarning bilim olishga intilishi, oliy oʻquv 
yurtlariga kirish koʻrsatkichi sezilarli darajada oʻsdi. 
Yosh ixtirochilar oʻzlari yaratgan yangicha uslubdagi 
ijod namunalari bilan koʻrgazmalarda koʻpchilikni 
hayratlantirayotgani ham haqiqat. 

 Hozirgi kunda Mirzo Ulugʻbek nomidagi Oʻzbekiston 
Milliy universiteti huzuridagi “Nanotexnologiyalarni 
rivojlantirish markazi”da ilmiy ishlar va innovatsiyalar 
boʻyicha rahbar oʻrinbosari lavozimida faoliyat 
yuritayotgan Abdumajid Toʻrayev iqtidorli oʻquvchilar 

uchun yangi-yangi gʻoyalar-u ezgu maqsadlarni 
oʻylab yurgani aniq. Uning maktab oʻquvchilarini 
ruhlantirayotgan “Sogʻlom raqobat” loyihasi kelasi 
yildan talabalar oʻrtasida ham yoʻlga qoʻyilishi 
rejalashtirilmoqda.

Darvoqe, Afgʻon urushi qatnashchisi va bir nechta 
jangovar medallar sohibi boʻlgan fidoyi ustoz oʻndan 
ortiq ilmiy-publitsistik risola va yuzga yaqin maqola 
muallifi. Olti jildli “Nobel mukofoti sohiblari”dan tashqari, 
oʻrta maktab bitiruvchilari, abituriyent va maktab 
oʻqituvchilari uchun moʻljallangan besh jildli “Fizikadan 
masala yechamiz” oʻquv qoʻllanmasi, buyuk olim va 
ixtirochi Alfred Nobelning Markaziy Osiyoga kelishi bilan 
bogʻliq tarixiy qissasi va boshqa shu kabi kitoblari ilm-
fan rivojiga xizmat qilyapti. 

Ayni paytda poytaxtda “Nobel targʻibot markazi”ni 
tashkil etib, unga fizika va boshqa tabiiy fanlarga 
qiziquvchi, kashfiyotlarga moyil bolalar, yoshlar, katta 
yoshlilar, umuman, qiziquvchan aholi vakillarini ham 
taklif qilishdek niyatlari bor. 

Tug‘ma maʼnaviyatchi

Odatda, oʻquvchilar “zavuch” (direktorning oʻquv 
ishlari boʻyicha oʻrinbosari)dan koʻra, “zamdirektor” 
(maʼnaviy-maʼrifiy ishlar boʻyicha oʻrinbosar)dan 
hayiqib turadi. Chunki zavuch faqat dars jarayonini 
nazorat qiladi, maʼnaviyatchi esa oʻquvchining kiyinishi, 
tozaligiga javob berishdan tashqari, yurish-turishi, 
xulqiga ham masʼul. Maʼnaviyatchini koʻrishi bilan forma 
kiymagan qizlar, sochi oʻsgan yigitlarning panalab 
qolishi shundan. 

Yunusobod tumanidagi 302-maktabda esa bu tartib 
boshqacha yoʻlga qoʻyilgan. Direktorning maʼnaviy-
maʼrifiy ishlar boʻyicha oʻrinbosari Nodira Yusupova 
oʻquvchilarga doʻst, sirdosh. “Yaxshi gap bilan ilon 
inidan chiqadi”, deganlaridek, maktab formasini 
umuman xushlamaydigan baʼzi yuqori sinf oʻquvchilari 
ham u bilan samimiy suhbatdan soʻng risoladagidek 
oʻquvchi boʻlishga harakat qiladi. 15 yildirki, shu 
sohaning ichida yurgan bu ayolni tugʻma maʼnaviyatchi, 
desak mubolagʻa boʻlmaydi. Oʻquvchining darsga kelib-
ketishi, muomala madaniyati, kiyinishiga doim eʼtibor 
qaratish bilan birga, maktabda oʻtkaziladigan qator 
tadbirlardan ham charchamaydi. Nodira opaning oʻziga 
xos boshqa “tadbirlari” ham borki, janjalkash, notinch 
oilalar farzandlari uning xonasida halovat topadi. 
Oilasidagi muammolardan qiynalayotgan, xususan, 
ota-onasining oʻzaro salbiy munosabatidan charchagan 
yigit-qizlarning aksariyati qahramonimiz oʻgitlarini olib, 
hayoti izga tushgani uchun minnatdorlik bildiradi. 

Ota-onasidan biri, aka yoki opasi, singlisi yo ukasi 
nogiron boʻlgan koʻngli kemtiklar uylariga hol soʻrab 
kelgan maʼnaviyatchini chin dildan duo qiladi. Onasini 
yomon deydigan oʻquvchilarga ona, otasidan koʻngli 
ogʻriganlarga ota boʻlib gapiradigan bu ayolni tanaffusda 
ham oʻquvchilardan xoli koʻrmaysiz. 

Opa bilan suhbatlashib oʻtirgandik, eshik taqillab, 
koʻrinishidan talabaga oʻxshagan yigit qachon bemalol 
boʻlishini soʻradi. Aftidan mushkul vaziyatga tushgan. 
Keyinroq Nodira opadan oʻsha yigitning nega kelganini 

soʻradim. Sobiq oʻquvchi oliygohda oʻzi bilmagan holda 
noqobil bir yigitga yoʻliqib qolganini aytdi. 

— Maktabda oʻqib yurganida ham unga doim toʻgʻri 
yoʻl koʻrsatib, maslahat berib turganim uchun dardini ota-
onasiga ayta olmay, toʻgʻri oldimga kelibdi. Doimgidek 
muammoga yechim topdik, koʻngliga yorugʻlik tushdi, 
minnatdorlik bildirib ketdi, — dedi suhbatdoshim.

U sabab ota-onasidan kechirim soʻrab, buyogʻiga 
ularning dilini ogʻritmaslikka qaror qilganlar talaygina. 
Olovdek yonib kelib, daryodek sokin qaytib ketganlar 
ham oz emas. Bunday natijaga erishish uchun 
inson tugʻma maʼnaviyatchi boʻlishi kerak. Afsuski, 
maʼnaviyatchi nomiga nomunosib oʻqituvchilar ham yoʻq 
emas. Ularga Nodira Yusupova singari “oilashunos”, 
“ruhshunos” maʼnaviyatchilarning ish tajribasi targʻib 
qilinsa, ayni muddao boʻlar edi. 

* * *

Oʻqituvchilik kasbini Yaratganning oʻzi yuqtirib 
qoʻygan bunday insonlar sevimli kasbidan ayro 
yashashni tasavvur ham qilolmaydi. Ular ustozlik uchun 
tugʻilgan va umrbod shu maqomda qoladi. 

Munojat MO‘MINOVA, 
“Yangi O‘zbekiston” muxbiri

Hilola UMAROVA,
maktabgacha va 
maktab taʼlimi vaziri

Yangi tahrirdagi Konstitutsiyamizning 52-mod-
dasida oʻqituvchilarning shaʼni va qadr-qimmatini 
himoya qilish, nufuzini oshirish, ijtimoiy va moddiy 
farovonligi, kasbiy jihatdan oʻsishi borasida qator 
huquqiy asoslar mustahkamlangan.

Oʻzbekiston Respublikasining joriy yil 27-mart-
da qabul qilingan “Pedagog xodimlarning xizmat 
vazifalarini bajarishiga toʻsqinlik qilganlik  uchun 
javobgarlik kuchaytirilishi munosabati bilan 
Oʻzbekiston Respublikasining Jinoyat kodeksiga 
hamda Oʻzbekiston Respublikasining Maʼmuriy 
javobgarlik toʻgʻrisidagi kodeksiga qoʻshimcha 
va oʻzgartishlar kiritish haqida”gi qonuni ham bu 
boradagi saʼy-harakatlarning amaliy ifodasidir.

Qolaversa, yaqinda qabul qilingan “Oʻzbekiston 
— 2030” strategiyasi aynan taʼlimdagi islohotlar-
dan boshlandi. Eʼtibor bering, avvalgi davlat das-
turlarida dastlab davlat boshqaruvidagi siyosiy-
huquqiy asoslarni takomillashtirish, iqtisodiyotni 
rivojlantirish birlamchi vazifalar sifatida koʻrsatilgan 
boʻlsa, “Oʻzbekiston — 2030” strategiyasida, birin-
chi navbatda, taʼlim tizimidagi islohotlar qayd qi-
lindi. Xususan, maktabgacha taʼlim tizimini yangi 
bosqichga olib chiqish hamda bolalarning toʻliq 
qamrovini taʼminlash, umumiy oʻrta taʼlim tizimida 
“Taʼlim uchun qulay muhit” dasturini amalga oshi-
rish, umumiy oʻrta taʼlim tizimini yangi bosqichga 
olib chiqish, pedagog kadrlar maqomini oshirish, 
bilimi va malakasini xalqaro standartlarga muvo-
fiqlashtirish kabi muhim va aniq maqsadlar ilgari 
surildi.

“Pedagogning maqomi toʻgʻrisida”gi qonun 
ham tasodifiy takliflar mahsuli sifatida emas, balki 
davlatimiz rahbari boshlagan islohotlarning izchil 
davomi oʻlaroq maʼqullandi. Uzoq muhokamalar 
jarayonida boyitilgan qonunda soha vakillarining 
huquqiy erkinliklarini taʼminlashga xizmat qiluvchi 
normalar qatʼiy belgilandi. Xususan, pedagog-
larning ijtimoiy himoyasi taʼminlanadi, huquqlari 
 amalga  oshirilishi uchun kafolat beriladi, shaʼni, 
qadr-qimmati va ishchanlik obroʻsi davlat himoya-
sida boʻladi.

Qonunda pedagogni kasbiy faoliyati bilan bogʻliq 
boʻlmagan ishlarga, jumladan, hududlarni obodon-
lashtirish, qishloq xoʻjaligi ishlariga jalb qilish ta-
qiqlandi. Shuningdek, kasbiy  majburiyatlariga taal-
luqli boʻlmagan hisobot va boshqa maʼlumotlarni 
— aholining soliqlar, kommunal toʻlovlar, kreditlar 
va qarzdorligi toʻgʻrisidagi boshqa maʼlumotlarni, 
bitiruvchilarning bandligi taʼminlangani haqidagi 
hisobotlarni shakllantirishni va taqdim etishni talab 
qilish, kuz-qish davrida va ishlanmaydigan bayram 
kunlarida taʼlim tashkilotida navbatchilikka jalb 
etishga yoʻl qoʻyilmasligi belgilandi.

Bundan tashqari, umumtaʼlim tashkilotida kas-
biy faoliyatini ilk bor boshlayotgan shaxsga bir 
oʻquv yilida murabbiylik qilishi uchun tajribali peda-
gog biriktirilishi, murabbiylik qilgani uchun peda-
gogning bazaviy lavozim maoshiga qoʻshimcha 
haq toʻlanishi mumkinligi qayd qilingan.

Qonunda taʼlim tashkilotlari pedagoglarini ijti-
moiy himoya qilish davlat tomonidan kafolatlani-

shi, xususan, olis hududlarda joylashgan taʼlim 
tashkilotlariga boshqa hududlardan mehnat faoli-
yatini amalga oshirish uchun jalb qilingan oliy 
maʼlumotli pedagoglar qonunchilik hujjatlariga 
muvofiq bir martalik boshlangʻich yordam puli va 
uy-joy ijarasi uchun har oylik kompensatsiya bilan 
taʼminlanishi belgilangan.

Pedagoglarning farzandlari davlat maktabga-
cha taʼlim tashkilotlariga imtiyozli roʻyxat asosida 
qabul qilinishi, sogʻliqni saqlashga doir huquqlari 
davlat tomonidan kafolatlanishiga oid normalar 
ham bugungi kun uchun dolzarb masalalardan 
biridir. Bir soʻz bilan aytganda, mazkur qonun fi-
doyi pedagoglarning oʻz kasbidan faxrlanib, hayot-
dan rozi boʻlib ishlashiga xizmat qiladi.

Aholisining 11 milliondan ortigʻini bolalar va 
oʻsmirlar tashkil etgan Oʻzbekiston uchun taʼlim 
sohasi strategik masala ekani kundek ravshan. 
Har kuni 2 mingdan ortiq chaqaloq dunyoga kela-
yotgan yurtimizda taʼlim uchun qulay sharoit yara-
tish, oʻquv jarayonini sifat jihatidan yangi bosqich-
ga olib chiqish katta vazifalarimizdan.

Albatta, mazkur vazifalar ijrosini taʼminlash 
uchun kelgusida qator muhim ishlar bajarilishi 
belgilangan. Jumladan, 2023-yil yakuniga qadar 
maktabgacha taʼlim qamrovini 74 foizga, 6 yoshli 
bolalarni tayyorlovga qamrovni 93 foizga yetkazish 
choralari koʻriladi. Buning uchun davlat-xususiy 
sheriklik asosidagi maktabgacha taʼlim tashkilot-
lari soni 26 mingtaga yetkaziladi.

Maktab taʼlimi sohasida ham koʻplab ijobiy 
oʻzgarishlarni amaliyotga joriy etishni maqsad 
qilganmiz. Xususan, bu yildan 500 ta maktabda 
Prezident taʼlim muassasalari va ixtisoslashtiril-
gan maktablarning oʻqitish va baholash tizimini 
joriy etgan holda, keyinchalik ushbu tajribani 
butun mamlakat boʻyicha tatbiq etish belgilan-
gan. Endi Prezident maktablari va ixtisoslashtiril-
gan oʻquv muassasalari umumtaʼlim maktablari 
 uchun “tayanch maktab” etib belgilanadi. Natijada 
umumtaʼlim maktablariga bosqichma-bosqich 
yangi oʻqitish metodikasi va baholash tizimi joriy 
etib boriladi.

Sharafli kasb egalarini har tomonlama qoʻllab-
quvvatlash, ularga zarur shart-sharoitlar yaratib 
berish yoʻlidagi keng koʻlamli islohotlar samara 
bermoqda. Davlat byudjetining salmoqli qismi ijti-
moiy yoʻnalishlarning eng muhim boʻgʻini boʻlmish 
taʼlim tizimiga yoʻnaltirilishi hamda bu miqdor-
ning yildan-yilga ortib borayotgani ham bugungi 
maqsadlarimizning ijtimoiy ahamiyatini koʻrsatib 
turibdi.

Shu maʼnoda, maktab taʼlimini rivojlantirish, 
oʻquv dasturlarini yanada takomillashtirish va 
zamonaviy uslublarni joriy etish, taʼlim sifatini 
oshirish borasida boshlangan keng koʻlamli reja-
lar birin-ketin amaliyotga joriy etilmoqda. Oʻquv 
jarayo nini xorijiy tajriba asosida boyitish boʻyicha 
yaqin kelajakdagi rejalarimizni ham joylardagi 
belgilangan maktablarimizda amalga oshirish 
boʻyicha ish olib boryapmiz.

Soha mutasaddilarining bu boradagi maqsadi 
koʻp. Birinchi galdagi vazifamiz vazirlik tizimidagi 
barcha taʼlim muassasalarida zamonga moslasha 
oladigan, innovatsiyalarga qodir zamonaviy peda-
gog kadrlar, masʼul rahbarlar sonini koʻpaytirishdan 
iborat. Buning uchun zarur kasbiy kompetensiya-
ga ega, oʻzgarishlarga moslashuvchan, jamiyatda 
yuksak qadrlangan, hissiy barqaror oʻqituvchi va 
maktab rahbarlariga ehtiyoj bor. Shu sababli, bu-
gun oʻqituvchi kasbining nufuzi va pedagoglarning 
sifat tarkibini yaxshilashga asosiy ustuvor vazifa 
sifatida qarayapmiz.

Jamiyat rivojini keng fikrlaydigan, bilimli in-
sonlar belgilaganidek, taʼlim sifati va rivojini ham 
zamonaviy, keng tafakkurli rahbarlar hamda 
mazkur sifatlarga ega oʻqituvchilar belgilaydi. 
Muhim natijalarga erishishga asos boʻluvchi 
oʻqituvchilarning jamiyatdagi oʻrnini yanada oshi-
rish, kasbiy huquqlarini himoya qilish borasidagi 
jarayonlar joriy yilda oʻzining eng yuqori daraja-
siga yetdi, deyishga toʻla asosimiz bor.

Prezidentimiz taʼkidlaganidek, “Har bir kun — 
bu imkoniyat, har bir kun — bu kelajak poydevori”. 
Undan unumli foydalanish va bolalarimizga sifatli 
taʼlim berishda har bir onning qadri baland ekanini 
sohadagi barcha ustozlar yaxshi anglaydi.

Ustozlarga

Boshlanishi 1-betda

YANGI O‘ZBEKISTON

MAQOMI YUKSAK PEDAGOGLAR
ISHIDAN, DAVLATDAN ROZI 

BOʻLIB YASHAYDI

Sharafli kasb egalarini har tomonlama qoʻllab-
quvvatlash, ularga zarur shart-sharoitlar yaratib 
berish yoʻlidagi keng koʻlamli islohotlar samara 
bermoqda. Davlat budjetining salmoqli qismi 
ijtimoiy yoʻnalishlarning eng muhim boʻgʻini 
boʻlmish taʼlim tizimiga yoʻnaltirilishi hamda 
bu miqdorning yildan-yilga ortib borayotgani 
ham bugungi maqsadlarimizning ijtimoiy 
ahamiyatini koʻrsatib turibdi.

ehtirom

Shokirjon Rahimiy tom maʼnoda mak-
tabshunos pedagog sifatida zamon ta-
lablariga, xalq ehtiyojlariga toʻla javob be-
radigan maktablar tashkil qilish, boshqarish 
ishlari bilan muttasil shugʻullandi. Davrning 
ilgʻor pedagoglarini bir maqsad sari — mil-
latni ilm-maʼrifatli qilish, jaholat botqogʻidan 
qutqarish uchun kurashdi, zamon talablari-
ga javob beradigan darslik va oʻquv adabi-
yotlari yaratish hamda nashr etish ishlari-
ga bosh boʻldi. U haqiqiy maʼnoda yangi, 
zamon talablariga javob beradigan maktab-
lar tizimini yaratuvchi tashkilotchilardan 
edi. Albatta, fidoyi ziyolining bunday faoli-
yati shoʻro mustamlakachilari bilan keskin 
kurashlar jarayonida kechdi. 

Shokirjon Rahimiy 1898-yilda koʻhna 
Toshkentning qadimiy Sebzor dahasidagi 
Taxtapul koʻchasi Chiroqchi mahallasida 
maʼrifatli oilada tugʻildi. Uning otasi mulla 
Rahimjon muallimlik kasbini ancha puxta 
egallagan va oʻz hovlisida maktab och-
gan ziyoli inson edi. Onasi Bekoy Rahi-
mova bahor-yoz kezlari dehqonchilik va 
bogʻdorchilik bilan sakkiz farzandli  oilani 
tebratgan mehnatkash, savodxon ayol 
boʻlgan. Shokirjon dastlabki maʼlumotni 
otasidan olgan, otasi vafot etgach, oʻqishni 
akasi Sobirjon Rahimiy maktabida davom 
ettirgan. Maʼlumotlarga qaraganda, mulla 
Rahimjon vafotidan keyin mahalla ahli 
tavsiyasi va iltimosiga binoan, toʻngʻich 
oʻgʻil Sobirjon otasining oʻqituvchilik faoli-
yatini davom ettirgan. U bu maktabni us-
tozlari Munavvarqori Abdurashidxonov va 
Abdulla Avloniy tavsiyasi bilan tubdan is-
loh qilgan, yangi nashr etilayotgan darslik 
va oʻquv qoʻllanmalar bilan taʼminlagan, 
oʻzi ham savtiya (tovush) usulini chuqur 
oʻrgangan. Natijada uning maktabi tom 
maʼnodagi jadid maktabiga aylangan. Bu 
haqda Sobirjon Rahimiyning oʻgʻli, iqtisod-
chi olim, marhum professor Hikmat Sobirov 
quyidagilarni bayon qilgan edi: “1907-yilda 
buvam mulla Rahimjon vafot etganidan ke-
yin Taxtapul mahallasi fuqarolari tavsiyasi 
bilan buvam ochgan maktabni davom etti-

XX asr boshlarida Munavvarqori 
Abdurashidxonov rahnamoligida 
shakllangan Turkiston milliy uygʻonish 
harakati va uning namoyandalari, 
xususan, jadid pedagoglari faoliyati 
haqida gap ketganda, aka-uka Sobirjon 
va Shokirjon Rahimiylarni chetlab 
oʻtish mumkin emas. Shokirjon 
Rahimiy jadid mutafakkirlarining 
millatning oʻzligini tanitish, ongini 
oqartirishdek buyuk ishlarini shoʻro 
davrida ham sobitqadamlik bilan 
davom ettirdi. Bunga u yaratgan 
yigirmaga yaqin darslik va oʻquv 
qoʻllanma, oʻndan ortiq ilmiy-badiiy 
majmua, tashkil etgan maktablar 
guvoh. U butun ongli faoliyatini millat 
farzandlarini yetuk va barkamol inson 
qilib tarbiyalashdek buyuk masʼuliyatli 
ishga bagʻishladi. 

rish otam Sobirjon Rahimiy zimmasiga yuk-
latilgan. Otam ham muallimlikka katta ixlos 
qoʻygan odam edi. Oʻzbekcha, tatarcha, 
ruscha roʻznomalarni doim oʻqib, mutolaa 
qiladigan yosh oʻqituvchi adam bobomiz-
dan qolgan maktabni jadid usulidagi yangi 
maktabga aylantirgan. Maktab “Sobir dom-
la maktabi” nomi bilan mashhur boʻla bosh-
lagan. Oʻqituvchilar yetishmaganidan onam 
Bekoy Rahimova, ammalarim Adolatxon, 
Salomatxon, Xosiyatxon, keyinroq amakim 
Shokirjon Rahimiy ham oʻqitishda otamga 
koʻmaklashib, ayrim fanlardan dars bergan-
lar. Tabiiy fanlar boʻyicha darsliklar taqchil, 
doska oʻrnida katta toʻrtburchak patnis, boʻr 
oʻrnida paxsa devor kesagi ishlatilgan”.

Rahimovlar haqida gap ketganda, 
 oilaning kenja farzandi — texnika fanlari 
doktori, Oʻzbekiston Fanlar akademiyasi 
akademigi, Toshkent politexnika instituti 
(Toshkent davlat texnika universiteti)da 
uzoq yillar faoliyat koʻrsatgan professor, 
vatanimizda texnika fanlarini rivojlantirish-
ga salmoqli hissa qoʻshgan Gʻafurjon Ra-
himov haqida ham eslatib oʻtish maqsadga 
muvofiqdir. U ulugʻ yozuvchi, akademik Oy-
bekning, otam — adabiyotshunos-pedagog 
olim, Oʻzbekistonda xizmat koʻrsatgan fan 
arbobi Subutoy Dolimovning maktabdosh 
doʻsti boʻlgan.

Shokirjon rus-tuzem maktabida ham 
oʻqigan, rus tilini ancha mukammal 
oʻrgangan, birmuncha muddat oʻz davrida 
katta  eʼtiborga ega boʻlgan Koʻkaldosh 
madrasasida tahsilni davom ettirgan. Bu 
haqda u 1937-yili shoʻro zindonida oʻz qoʻli 
bilan yozilgan “Tushuntirish xati”da quyi-
dagilarni bayon qilgan edi: “Bir yilga yaqin 
Koʻkaldosh madrasasida diniy saboq oldim. 
Islom diniga boʻlgan sadoqatim shu yerda 
boʻlgan”.

Shokirjon tatar, ozarbayjon mutafak-
kirlari tomonidan nashr etilgan “Tarji-
mon”, “Vaqt” gazetalari, “Mulla Nasrid-
din”, “Shoʻro” jurnallarini muntazam 
kuzatib bordi. Oʻzbek jadidlari tomonidan 
nashr etila boshlagan gazeta va jurnallar 
oʻz tengdoshlari qatorida Shokirjon Rahi-
miy uchun ham hayot dorilfununi vazifasini 
bajardi. U 1910-yillardayoq Munavvarqori 
Abdurashidxonov va Abdulla Avloniy to-
monidan tashkil etilgan “Turon” dramtrup-
pasi faollaridan biriga aylandi. 1916-yilda 
sahnalashtirilgan “Oʻliklar” spektaklida Hoji 
Hasan rolini maromiga yetkazib ijro etdi. 
Hamza, Choʻlpon, Elbek, Mannon Uygʻur, 
Qayum Ramazon, Mirmulla va Mirmuhsin 
Shermuhamedov bilan yaqin doʻstona mu-
nosabatda boʻldi. Ularning oʻspirinlik yillari 
Toshkentning eng gavjum Eski Joʻva ma-
vzesida tashkil qilingan “Turon” kutubxo-
nasida, “Turon” dramtruppasida oʻtardi. 
Shokirjon Rahimiy pedagoglik faoliyatini 
1910-yillar ibtidosidan akasi Sobirjon Rahi-
miy maktabida boshlagan. 1916-yildan Mu-
navvarqori Abdu rashidxonov boshchiligida 
tashkil etilgan “Muallimlar jamiyati”da faol 
ishtirok etdi. Bu jamiyatning yozuv-chizuv, 
tashkiliy ishlari, asosan, Shokirjon zim-
masida edi. Jamiyatning maqsadi koʻproq 
iqtidorli yoshlarni taraqqiy etgan chet el oliy 
oʻquv yurtlariga yuborish, vatanimizda kel-
gusida ochilish arafasida boʻlgan oliy oʻquv 
yurti uchun zamonaviy oliy maʼlumotga ega 
mutaxassislar, pedagoglar tarbiyalab ye-
tishtirish, shu bilan birga, jadid maktablari 
uchun tabiiy fanlar boʻyicha darsliklar tay-
yorlash va nashr etish edi. 

1917-yil fevral inqilobi uch yuz yil hukm-
ronlik qilgan Romanovlar sulolasini Rusiya 
taxtidan mahrum etdi. Bu voqea Turkiston 
jadidlari, jumladan, jadidlar taʼsirida boʻlgan 
yosh Shokirjon Rahimiy va qurdoshlarining 
istiqlol, mustaqillik haqidagi orzu-umidlari-
ga qanot bogʻladi. Ammo oktabr toʻntarishi 
jadidlar istaklariga zid ravishda davom 
etdi: natijada milliy maorifga ham eʼtibor 
yoʻqqa chiqarila boshladi, ziyolilar taʼqib 
ostiga olindi. Bu haqda yosh Shokirjon 

“Oʻzbekistonda fan” maqolasida quyidagi-
larni yozgan edi: “Turkistonning yerli aholisi 
oʻrtasida Fevral oʻzgarishini birinchi boʻlib 
qutlagan kishilar jadidlar edi. Ular erkin-
likdan oʻz murod-maqsadlarini roʻyobga 
chiqarish — xalqni maʼrifatlashtirish yoʻlida 
foydalanishga umid bogʻladi. Ammo sharoit 
bu safar ham ulardan yuz oʻgirdi. Maorif 
xodimlarining bir qismi inqilobning dastlabki 
kunlarida yangi tashkil etilgan xalq militsi-
yasiga kirishga, ikkinchi qismi esa ochar-
chilikka qarshi kurashga (1917-1918-yillar) 
safarbar etildi. Shu tarzda ular turli yoʻllarga 
tarqalib ketdilar va maorif yosh kuchlardan 
iborat markazsiz qoldi”. 

1918-yil 12-mayda Munavvarqori Ab-
durashidxonov rahbarligida Turkiston xalq 
dorilfununi (hozirgi Oʻzbekiston Milliy univer-
siteti) tantanali ravishda ochiladi. Universitet-
da oʻqishni muvaffaqiyatli olib borish uchun 
oʻrta maktab dasturidagi fanlardan mukam-
mal bilimga ega boʻlish kerak edi. Demak, 
zamonaviy oʻqituvchilarga ehtiyoj juda katta 
edi, shuning uchun dorilfunun huzurida doril-
muallimin tashkil etiladi va unga rahbarlikni 
rektor Munavvarqori Abdurashidxonov sobiq 
oʻquvchisi va safdoshi Shokirjon Rahimiyga 
yuklaydi. Shu munosabat bilan u Toshkent, 
Samarqand, Namangan, Qoʻqon, Buxoro 
shaharlarida mazkur dorilfunun shoʻbalari 
— zamonaviy maktablar ochish, ular uchun 
darsliklar yaratish ishiga katta ahamiyat ber-
di. Bu davrda Shokirjon Rahimiy Saidrasul 
Saidazizov, Munavvarqori Abdurashidxonov, 
Abdulla Avloniy, Rustambek ibn Yusufbek 
Hoji, Mahmudxoʻja Behbudiy kabi jadid 

pedagoglarining alifbo darsliklarini, peda-
gogik asarlarini chuqur oʻrgandi, matbuotda 
kechayotgan “usuli qadim” va “usuli jadid” 
oʻrtasidagi kuchli munozaralarni mushoha-
dasidan oʻtkazib bordi, ularga munosabat 
bildirdi, “usuli savtiya” (“tovush metodi”)ga 
oid nazariy asarlarni puxta oʻrgandi. Shu mu-
nosabat bilan u 1918-yili “Ona tili” darsligiga 
hammualliflik qildi hamda 1919-yili shoʻrolar 
davri maktablari uchun “Sovgʻa” nomli birin-
chi alifbo darsligini yaratdi va 1930-yilgacha, 
lotin yozuviga oʻtgungacha amalda boʻldi.

“Sovgʻa” alifbosiga qadar Turkiston 
oʻlkasi hududi boʻyicha 20 dan ortiq alifbo 
yaratilgan. Albatta, Sh.Rahimiy ularni ijodiy 
oʻrgangan, xususan, Munavvarqori Abdu-
rashidxonovning tovush metodida yaratil-
gan “Adibi avval”, Abdulla Avloniyning “Bi-
rinchi muallim” alifbolarining taʼsiri sezilib 
turadi, “Sovgʻa” toʻlaligicha analitik tovush 
metodi (“usuli savtiyai tadrijiya”)da yaratil-
gan. Shuni ham unutmaslik kerakki, Shokir-
jon Rahimiy alifboni yaratgan vaqtda 20-21 
yoshda boʻlib, metodika ilmining oʻta nozik 
pedagogik va psixologik jihatlaridan bir-
muncha uzoq edi. Bu hol alifboning “Oʻquv 
qismi” uchun matn tanlashda yaqqolroq 
koʻzga tashlanadi. 

Shokirjon Rahimiy 1918-yil noyabrdan 
Abdurauf Fitrat boshchiligida tashkil etil-
gan “Chigʻatoy gurungi” ilmiy-maʼrifiy tash-
kilotining “Til va imlo” shoʻbasida Ashurali 
Zohiriy, Gʻozi Yunus, Qayum Ramazon, 
Elbek, Shorasul Zunnun bilan birga faoliyat 
koʻrsatdi, davrning qomusiy bilimlar sohibi 
Abdurauf Fitrat taʼsirida boʻldi. 

Shoʻro hukumati “Chigʻatoy gurungi” 
tashkilotini tarqatib yuborgach, 1922-yil 
dekabr oyidan Munavvarqori Abdurashid-

xonov boshchiligida “Nashri maorif” 
(“Maorif tarqatish”) nomli jamiyat tuziladi. 
Jamiyatning asosiy vazifasi Turkiston 
oʻlkasida oktyabr toʻntarishi tufayli paro-
kandalikka yuz tutgan maorif va madaniyat 
ishlarini tashkiliy asosda yoʻlga qoʻyish va 
jonlantirish, yangi ochilayotgan maktab-
lar uchun darslik hamda majmualar, oʻquv 
qoʻllanmalar yaratish edi. Uning asosiy faol-
lari Munavvarqori bilan birga Shokirjon Ra-
himiy, Ubaydulla Xoʻjayev, Choʻlpon, Elbek, 
Mannon Ramz, Salimxon Tillaxonov, Sho-
rasul Zunnun, Laziz Azizzoda va boshqalar 
edi. Shoʻro hukumatining qattiq taʼqibi osti-
da boʻlgan Munavvarqori Abdurashidxonov 
jamiyatga raislik masʼuliyatini hammaslak 
shogirdi Shokirjon Rahimiyga topshiradi. 
“Turkiston” gazetasining 1923-yil 1-yanvar 
sonida Shokirjon Rahimiy va jamiyat faolla-
rining imzosi bilan “Nashri maorif” jamiyati-
ning maorifparvar yoshlarga, muallimlarga 
murojaati eʼlon qilinadi. 

Murojaatda quyidagi masalalarga  eʼtibor 
qaratilgan edi: “... Toshkandning butun 
oʻzbek maorifparvar yoshlari va masʼul 
maorif-madaniyat ishlarining umumiy yigʻini 
Turkistonda maorif ishlarining susayishi 
va maorif xodimlarini(ng) orasida janjal-
larning sabablarini yaxshi onglab bilmakni 
lozim topib, shunga maxsus bir hayʼat say-
ladi. ...Maorif ishlarimizning eng ogʻir va 
buhronlik bir vaqtida shu ishni pastlash va 
yoʻqotishdan qutqarib qolmoq uchun bir-
lashgan Toshkand oʻzbek maorif-madani-
yat xodimlari butun oʻlkadagi maorifparvar 
oʻzbek shovvoz (yosh)larga shu birlashishni 

samimiy bir tantana bilan eʼlon qilmoq baro-
barida ularga quyidagʻi takliflarni qiladur: 

1. Butun oʻlkadagi oʻzbek maorif-
madaniyat xodimlari oʻz oralaridagʻi barcha 
janjal va bitishmasliklarni tashlab, qoʻlni 
qoʻlga berishib, maorif yuksalishi uchun or-
tiq darajada gʻayrat bilan ishlasinlar. 

2. Xalqni maorifga va maorifni xalqqa 
yaqinlashdirmoq uchun qoʻllaridan kelgan 
har bir choraga kirishsinlar. 

3. Turkiston oʻzbeklarining maorif va 
madaniyat ishlarini toʻgʻri bir yoʻlga qoʻymoq 
uchun Toshkandda “Nashri maorif” isminda 
bir jamiyat ochish harakatiga kirishildi. Shu 
jamiyat rasmiylashgandan soʻng matbuotda 
eʼlon qilinishi bilan darhol shu jamiyatning 
har yerda shoʻbalarini ochishgʻa kirishsinlar. 
Shunga yaqindan aralashmoq va umumiy 
dushmanimiz boʻlgʻon jaholat bilan kurash-
makka barcha oʻzbek maorif va madaniyat 
xodimlarini daʼvat etamiz. Shokirjon Rahi-
miy, Munavvarqori Abdurashidxonov, El-
bek, Abdulla Avloniy, Salimxon Tillaxonov, 
Majid Qodiriy...”. 

1923-yili “Nashri maorif” huzurida 
“Koʻmak” uyushmasi tashkil etiladi. Uning 
asosiy maqsadi Ozarbayjon, Rusiya, Ger-
maniya va Turkiyaga oʻquvchilar yuborishni 
muntazamlashtirish, yuborilgan talabalarga 
iqtisodiy hamda maʼnaviy yordam koʻrsatish 
va ularning oʻqishini nazorat qilish edi. 
1924-yil boshida Shokirjon Rahimiy Tosh-
kent shahri va viloyati xalq maorifi boʻlimiga 
rahbarlik lavozimiga koʻtarilishi munosabati 
bilan “Nashri maorif” jamiyati Munavvarqori 
rahbarligiga oʻtadi va xuddi mazkur tadbirni 
kutib turgandek, shu yiliyoq uning faoliyati 
hukumat tomonidan toʻxtatiladi. Ushbu jami-
yat “Chigʻatoy gurungi” tashkiloti kabi uzoq 

vaqt faoliyat koʻrsata olmagan boʻlsa-da, 
katta va muhim ishlarni amalga oshirishga 
ulgurdi. Parokandalikka yuz tutgan maorif 
va madaniyat, adabiyot va sanʼat xodim-
larini bir maqsad sari birlashtirdi, yuqorida 
koʻrsatilgan mamlakatlarda oʻqiyotgan ta-
labalarga iqtisodiy yordam koʻrsatdi. Unut-
maslik kerakki, “Chigʻatoy gurungi” bilan 
“Nashri maorif” tashkilotining maqsad va 
vazifalarida juda yaqinlik mavjud edi. Shu-
ning uchun ham millat fidoyilari har ikkala 
tashkilotda birday faoliyat koʻrsatganlar. 

Shoʻro hukumatining dastlabki yillari-
dan boshlab “eski ziyolilar” nomini olgan 
jadid pedagoglarining taʼqib ostiga olinishi 
Shokirjon Rahimiy, Elbek, Qayum Rama-
zon, Mannon Ramz kabi yosh, iqtidorli 
pedagoglarni shoʻro hukumati bilan mu-
rosai madora yoʻlini tutishga majbur etdi. 
Shokirjon 1920-yillarda Toshkent shahri va 
viloyati maorif boʻlimini boshqardi, shahar 
va qishloqlarda oʻnlab yangi maktab ochdi 
va iqtidorli muallimlarga boshchilik qildi. 
Yangi ochilayotgan shoʻro maktablari uchun 
darslik va oʻquv qoʻllanmalar yaratuvchi 
hayʼatga rahbarlik qildi. Shokirjon tomoni-
dan yaratilgan “Ona tili” darsligi, “Sovgʻa” 
alifbo darsligi asosiy oʻquv adabiyoti sifati-
da bir necha bor qayta tuzatilib nashr etildi. 
Shoʻro hukumatining madaniy va maʼrifiy 
merosimizga, qadimgi osori atiqalarga, 
ayniqsa, madrasalarga va ularni bitirgan 
ziyolilarga munosabati keskin salbiy tus 
olgan bir vaqtda Shokirjon Rahimiy ustoz-
lari — ulugʻ pedagoglar Saidrasul Said-
azizov, Abdulla Avloniy, Munavvarqori Ab-
durashidxonov, Rustambek ibn Yusufbek 
Hoji, Abdurauf Fitratning darsliklar yara-
tishdagi ilgʻor tajribalarini chuqur oʻrgandi, 
yangi darslik va oʻquv qoʻllanmalarga tatbiq 
etdi. Sharoit taqozosi bilan shoʻro maktab-
larida oʻz vaqtida oʻqiy olmagan, savod-
sizlikka mahkum etilgan ommaga qisqa 
muddatli kurslar ochdi va ular uchun “Kat-
talarga oʻqish”, “Kattalar alifbesi”, “Kattalar 
yoʻldoshi”, “Qizil askarlar alifbesi”, “Savod”, 
“Oʻzbek tili. Ish kitobi” kabi darsliklar yarat-
di. Har qanday sharoitda ham millatni ilm-
maʼrifatli qilish jadid ziyolilarining asosiy 
maqsadi edi. Sh.Rahimiy 1930-yillarning 
boshlaridayoq maktabshunos olim sifatida 
tengdoshlaridan alohida ajralib turar edi. U 
maktabga bunday taʼrif bergan edi: “Maktab 
oʻquvchilarni oʻqitibgina qolmay, ular ning 
butun ruhiy olami va jismoniy kuchlarini 
oʻstirish, dunyoqarashini tarixiy anʼanalar 
ruhida tarbiyalash, Vatanni sevuvchi fuqa-
rolar yetishtirish bilan band boʻlmogʻi lozim”.

Shokirjon Rahimiyning boshlangʻich 
maktablar uchun darslik va oʻquv 
qoʻllanmalar yaratish borasidagi faoliyatiga 
zamondoshlari ham yuksak baho bergan. 
Oʻzbekistonda xizmat koʻrsatgan fan ar-
bobi, professor Homil Yoqubov quyidagi-
larni yozadi: “Milliy maktablarimiz, ayniqsa, 
boshlangʻich maktablar uchun alifbo, oʻqish 
kitobi yaratish bobida Shokirjon aka oldiga 
tushadigan savodxon, kuchli va sermahsul 
pedagog-olim boʻlgan emas. Qisqa, lekin 
boy ilmiy-pedagogik faoliyati davomida 21 
nomda maktabshunoslik va tarbiyaga doir 
darsliklar, qoʻllanmalar va maktab hayotiga 
tegishli ilmiy-uslubiy maqolalar bitib, 20 
va 30-yillarning nufuzli gazeta va jurnal-
larida eʼlon qildi. Uning kitoblari oʻsha davr 
boshlangʻich maktablari uchun yagona 
oʻquv quroli vazifasini oʻtagan, xalq bolalari 
ana shu alifbe va boshqa darsliklar orqali 
savod chiqargandi”. 

Shokirjon Rahimiy faoliyat doirasi ni-
hoyatda keng pedagog-olim edi. U maorif 
va ilm-fan tashkilotchisi sifatida 1923-yilda 
kitob savdosi bilan shugʻullanuvchi orenbur-
glik Ahmad Isʼhoqiydan yetti mingdan ortiq 

qoʻlyozma va bosma nodir kitobni “Turon” 
kutubxonasi uchun sotib olishga bosh 
boʻldi. Mazkur kutubxona oʻtgan asrning 
20-30-yillarida kamyob va noyob kitoblarga 
ancha boy boʻlgan. Bu ishda Shokirjon Ra-
himiyning xizmatlari katta edi. Davr oʻtishi 
bilan bunday asarlar Sharqshunoslik ilmiy 
tadqiqot instituti kutubxonasiga, muayyan 
qismi esa Alisher Navoiy nomidagi Xalq ku-
tubxonasiga oʻtkazilgan. Oʻzbek xalq mu-
siqasi hamda rus tilining yaxshi bilimdoni 
sifatida musiqashunos Nikolay Mironovning 
“Oʻzbek musiqasi”, Konstantin Yudaxinning 
“Ruscha-oʻzbekcha lugʻat” asarlarini tah-
rir qildi va nashr etishga yaqindan yordam 
berdi. Keyinroq esa oʻzbek tilida yaratilgan 
ikki jildli “Ruscha-oʻzbekcha lugʻat”ga ham-
mualliflik qildi. U tajribali pedagog va tash-
kilotchi noshir sifatida 1924-1926-yillarda 
Oʻzbekiston maorif xalq komissarligi huzuri-
dagi boshlangʻich va oʻrta maktablar uchun 
darsliklar yaratish boʻlimiga boshchilik qildi. 
1926-1930-yillarda Moskvada oʻzbek yosh-
larini markaziy oliy oʻquv yurtlariga kirish 
uchun tayyorlaydigan ishchilar fakultetini 
boshqardi. 

1930-yillarda, ayniqsa, Munavvarqori 
Abdurashidxonov va uning safdoshlari 
qatagʻonidan keyin boshqa jadid pedagog-
lariga, shu jumladan, Shokirjon Rahimiyga 
nisbatan shoʻro hukumatining munosabati 
keskin salbiy tus oldi. Birmuncha muddat 
koʻzi ojizlar maktabida dars bergach, oʻzi 
sevgan va butun hayotini bagʻishlagan 
pedagogik faoliyatini davom ettirishdan 
mahrum etildi. U oʻzi uchun ikkinchi darajali 
vazifa boʻlmish oʻzbek yozuvini kirill imlo-
siga oʻtkazish tashkiliy qoʻmitasida ishladi. 
Milliy uygʻonish davri pedagogikasining 
koʻzga koʻringan yirik namoyandasi, oʻzbek 
milliy maktabshunosligi asoschilaridan biri 
Shokirjon Rahimiy adolatsiz tuzum qurboni 
boʻldi. 1937-yilning 5-avgustida qamoqqa 
olinib, 1938-yilning 4-oktyabrida millatpar-
var, vatanparvar doʻstlari va ustozlari Ab-
durauf Fitrat, Abdulla Qodiriy, Abdulhamid 
Choʻlpon bilan birga otib oʻldirildi. Qariyb 
yigirma yil oʻtgach, 1957-yil 1-avgustda 
Shokirjon Rahimiy oqlandi. Xalqimizning 
asriy orzulari amalga oshib, vatanimiz 
mustaqillikka erishgachgina Shokirjon Ra-
himiyning adabiy va ilmiy-pedagogik mero-
sini toʻplash hamda nashr etish, ular ustida 
tadqiqot ishlari olib borish imkoniyati vu-
judga keldi. 

Mustaqillikning dastlabki yillarida ulugʻ 
olimlarimiz Oʻzbekiston Qahramoni, pro-
fessor Ozod Sharafiddinov, akademik 
Naim Karimov, professor Begali Qosi-
mov, yozuvchi va olimlar Shuhrat Riza-
yev, Rahmonjon Qoʻchqorov bilan birga 
jadid mutafakkirlarining doimiy maskani 
Eski Joʻvadagi “Turon” (shoʻro davrida 
“Oktabr”, mustaqillik sharofati bilan yana 
“Turon” deb nomlangan) kutubxonasi-
ning katta qiroat zalida jadid mutafak-
kirlari hayoti va ijodiga bagʻishlangan 
turkum anjumanlar oʻtkazar edik va bu an-
jumanlar koʻrsatuv sifatida televizor orqali 
xalqi mizga namoyish etilardi. Bunday ish-
larda, ayniqsa, Vaziraxon Sobirova bizga 
kerakli boʻlgan hamma shart-sharoitlarni 
muhayyo qilib bergan. Mazkur maqolani 
yozishda ham Vazira opa oʻzining qimmatli 
fikr-mulohazalari bilan bizga yordam berdi. 
Bu fidoyi va zahmatkash ayol uzoq yillar 
“Turon” kutubxonasiga rahbarlik qilgan. 
Sobirjon va Shokirjon Rahimiylar oilasiga 
mansub boʻlgan Vaziraxon Sobirovaga sa-
mimiy minnatdorligimni bildiraman. 

Shu kunlarda atoqli pedagog, zamo-
naviy maktablar tashkilotchisi, Vatan, millat 
fidoyisi Shokirjon Rahimiy tavalludiga 125-
yil, vafotiga 85 yil toʻladi. 

Shokirjon Rahimiy 1918-yil noyabrdan 
Abdurauf Fitrat boshchiligida tashkil etilgan 

“Chigʻatoy gurungi” ilmiy-maʼrifiy tashkilotining 
“Til va imlo” shoʻbasida Ashurali Zohiriy, 

Gʻozi Yunus, Qayum Ramazon, Elbek, Shorasul 
Zunnun bilan birga faoliyat koʻrsatdi, davrning 

qomusiy bilimlar sohibi Abdurauf Fitrat taʼsirida 
boʻldi.

Millat fidoyilari

Har bir narsadan avval maorif lozimdir, bir yurtda temir yoʻl, bank 
maʼmuriyatidan avval mutlaqo maktab zarurdir. Hatto maktab har narsadan 
muqaddas va ustunki, unga hech narsani tenglashtirib boʻlmaydi. Aks holda, 

millat mahv va nobud boʻlishi muqarrardir.

Ismoilbek GASPIRALI

Ulug‘bek DOLIMOV, 
pedagogika fanlari doktori

yetakchi namoyandasi

